
სატელევიზიო მონიტორინგი

ოთხშაბათის, 6 ივნისის   მთავარი მოვლენები
5პრემიერის ფეისბუკგვერდზე შეტევა განხორციელდა


10მთავრობის ადმინისტრაციაში განმარტავენ, რომ პრემიერ-მინისტრის ფეისბუკგვერდიდან წაშალეს მხოლოდ შეურაცხმყოფელი შინაარსის კომენტარები


11მთავრობის ადმინისტრაციასთან გაიმართა აქცია „ნუ მომკლავ!“


12გიორგი კვირიკაშვილი ტოჩინოშინს შეხვდა


13ხორავას ქუჩის საქმე// შეიქმნა საპარლამენტო კომისია


16ნათია მეზვრიშვილის განცხადებით, არასრულწლოვნების მკვლელობის საქმეზე კითხვის ნიშნები არსებობს (საზოგადოებრივი მაუწყებელი)


16ოპოზიციის გადაწყვეტილებით, კვირას 4 საათზე აქცია გაიმართება


18ზვიად კუპრავა საქართველოში დაბრუნდა


19ნაციონალური მოძრაობის წევრები და ახალგაზრდული მოძრაობა „ნუ მომკლავ!” იუსტიციის მინისტრის გადადგომას ითხოვენ


20თეა წულუკიანის გადაყენების მოთხოვნას  იუსტიციის სამინისტროდან გათავისუფლებული ანა სუბელიანი  და თამაზ ახობაძე უერთდებიან (რუსთავი-2)


21დავით უსუფაშვილი ირაკლი კობახიძეს შეხვდა


21ევროპარლამენტი საქართველოს მხარდამჭერ რეზოლუციას მიიღებს (რუსთავი-2)


23იენს სტოლტენბერგი: დარწმუნებული ვარ, რომ მოკავშირეები ივნისის სამიტზე აღიარებენ საქართველოს პროგრესს (რუსთავი-2)


24ნატოს ორი ახალი სამეთაურო პუნქტი დაემატება და ძლიერი სარეზერვო ძალები ეყოლება („იმედი“)


24არჩილ ტატუნაშვილის საქმის გამოძიებას წამების კვალიფიკაცია დაემატა


28ქეთევან ციხელაშვილის განცხადებით, ტატუნაშვილის ცხედრის საკითხს ერგნეთის მოლაპარაკებებზე დააყენებს


282-დღიანი პატიმრობის შემდეგ რუსმა ოკუპანტებმა ხურვალეთის მკვიდრი თემო დოდაშვილი გაათავისუფლეს


29მემანქანეების ორდღიანი გაფიცვის შემდეგ თბილისის მეტროპოლიტენმა მუშაობა განაახლა


29მემანქანეებმა გაფიცვის შეწყვეტის გადაწყვეტილება თბილისის მერთან შეხვედრის შემდეგ მიიღეს


30საკრებულოს ოპოზიცია აცხადებს, რომ იგეგმება მეტროს მართვის სადავეების ერთ-ერთი რუსული კომპანიისთვის გადაცემა (რუსთავი-2)


31საკონსტიტუციო სასამართლოს პლენუმმა ე.წ. მოსმენების შესახებ საკონსტიტუციო სარჩელის არსებითი განხილვა განაახლა


32მთავრობის სარეზერვო ფონდიდან 2013 წლიდან 2017 წლამდე  595 მლნ ლარზე მეტი გაიცა


34ეროვნულ ბანკს ე.წ. მევახშეების კონტროლის ვალდებულება ექნება (საზოგადოებრივი მაუწყებელი)


35ბირთვული და რადიაციული კონტროლის საკითხებზე ევროპის რეგიონული სწავლება დაიწყო


36ზვიად დევდარიანი სახალხო დამცველს და შსს-ს მიმართავს


38ომბუდსმენის შეფასებით, უსინათლო ბავშვთა სკოლა-პანსიონი ვერ უზრუნველყოფს შშმ მოსწავლეთა განათლების პირობებს (მაესტრო)


40სახალხო დამცველის ოფისის შენობა 5 ივნისის მიწისძვრის შედეგად კიდევ უფრო დაზიანდა


41თბილისში 6 ივნისს დილით  კიდევ ერთი მიწისძვრა მოხდა


41უფლებადამცველი გია ფაცურია საკონსტიტუციო სასამართლოს მოსამართლეს, თამაზ ცაბუტაშვილს მისი საქმის განზრახ გაჭიანურებასა და შეურაცხყოფაში ადანაშაულებს


42ორგანიზაციის „ნუ მომკლავ”დამფუძნებელი შალვა კუჭაშვილი ჟურნალისტ ელისო კილაძეს და მის შვილს მუქარაში ადანაშაულებს (საზოგადოებრივი მაუწყებელი)


43"არა კაბალურ სისტემას!" - აჭარის მთავრობის სახლთან სატვირთო მანქანების მძღოლებმა აქცია გამართეს


44ხაშურში სახელმწიფო ტყის ფონდის ტერიტორიიდან ხე-ტყის უკანონოდ მოპოვებისა და ტრანსპორტირების ფაქტი გამოავლინეს


44ყაჩაღობაში ბრალდებული გიორგი შაურიძის ადვოკატმა და ოჯახის წევრებმა ბრიფინგი გამართეს


4521 წლის გიორგი ჭანია  სამართალდამცველებს ზეწოლაში ადანაშაულებს (რუსთავი-2)


47ნაციონალური მოძრაობის წარმომადგენელი ზაალ უდუმაშვილი და გორის რაიონული ორგანიზაციის ხელმძღვანელი ბადრი ბასიშვილი გორის მოსახლეობას შეხვდნენ


48ფოთის ერთ-ერთი სკოლაში მოსწავლე პედაგოგს ბულინგში ადანაშაულებს (რუსთავი-2)


49სოფელ კვირიკეში მოსახლეობა წყალსა და ბუნებრივ აირს ითხოვა


49ლეიბორისტული პარტიის კახეთის ორგანიზაციის თავმჯდომარე თელავის მერიასთან ძროხასთან ერთად მივიდა


50ტყიბულის შახტში დაღუპულ ორ მაღაროელს 7 ივნისს დაკრძალავენ (რუსთავი-2)


52ქართველ მოკრივეს, ავთანდილ ხურციძეს ბრალის დამტკიცების შემთხვევაში 40 წლამდე პატიმრობა ემუქრება




პრემიერის ფეისბუკგვერდზე შეტევა განხორციელდა

როგორც ცნობილია, პრემიერის გვერდზე გავრცელდა  განცხადება,  რომელშიც ის აკრიტიკებდა 10-მდე არასამთავრობო ორგანიზაციის ულტიმატუმს იუსტიციის მინისტრის გადადგომასთან დაკავშირებით.  პრემიერ-მინისტრმა  მოთხოვნას აბსურდული და გონივრულ საფუძველს მოკლებული უწოდა და აღნიშნა, რომ სამოქალაქო სექტორის ნაწილის მხრიდან მთავარი პროკურორის შერჩევის პროცესის პოლიტიკურ ჭრილში გადატანის მცდელობას ხედავს. განცხადებაზე სიცილის უამრავი სიმბოლო, ე.წ სმაილიკი გაჩნდა. პარალელურად, დაიწყო პრემიერის განცხადებების მოწონება  ფეისბუკმომხმარებლის მიერ ძირითადად, აზიური ქვეყნებიდან. ამიტომ გაჩნდა ეჭვი, რომ ადმინისტრაცია ე.წ. ბოტებს, ანუ ყალბ პროფილებს იყენებდა. მთავრობის ადმინისტრაციამ განმარტა, რომ ეს იყო შეტევა პრემიერის გვერდზე და მას კონკრეტული ორგანიზატორიც ჰყავდა. 

მოქალაქეების ნაწილმა პრემიერის აპარატი ყალბი ფბ ანგარიშების შექმნაში, სოციალურ ქსელებში ე.წ ლაიქების ყიდვასა და ამ გზით, საზოგადოებრივი აზრის ფორმირებაში დაადანაშაულა. ამიტომაც ადმინისტრაციის შენობის წინ ე.წ. ბოტების აქცია გაიმართა. 

„კურიერის“ მიხედვით, „სოციალურ ქსელში მიმდინარეობს კამპანია „დასცინე პრემიერს“. ამ ფორმით მოქალაქეები გიორგი კვირიკაშვილის 5 ივნისის განცხადებაზე პროტესტს გამოხატავენ. 5 ივნისის საღამოდან კვირიკაშვილის ფბ გვერდზე სოციალურ ქსელში მოქალაქეები საპროტესტო განწყობას დაცინვის სიმბოლოთი გამოხატავდნენ. კამპანიაში ინდოეთსა და ბანგლადეშში დარეგისტრირებული მოქალაქეები ჩაერთნენ და მათ პრემიერის განცხადება მოიწონეს. პრემიერის განცხადებას 6 300 გამოხმაურება აქვს, აქედან 5 000 დაცინვა და  1 300 მოწონება“.

„კურიერისავე“ ხაზგასმით, „გიორგი კვირიკაშვილი კიდევ ერთხელ აღმოჩნდა კომიკურ ვითარებაში. მოულოდნელად სოციალურ ქსელში პრემიერის ოფიციალურ გვერდზე გამოქვეყნებული პოსტი ასობით ინდოელმა, პაკისტანელმა და ბანგლადეშელმა მოქალაქემ მოიწონა. ასეთი რამ ფეისბუქზე მხოლოდ იმ შემთხვევაში ხდება, თუ მომხმარებელი მართლაც აქტიურად ადევნებს თვალს საქართველოს პრემიერს, რეალურად კი აშკარაა, რომ მთავრობის მეთაურის გვერდისთვის ლაიქები უბრალოდ იყიდეს, ან როგორც ადმინისტრაცია განმარტავს, მოხდა ჰაკერული შეტევა. სამოქალაქო აქტივისტებმა, რომლებიც ისედაც აქილიკებდნენ გიორგი კვირიკაშვილს თეა წულუკიანზე გაკეთებული განცხადების გამო, მთავრობის ადმინისტრაციასთან რეზინის ბოტები მიიტანეს... ეს იყო სიმბოლური აქცია, რითაც აქციის მონაწილეები დაუპირისპირდნენ ე.წ ბოტებს. ეს არის ერთგვარი ტექნოლოგიური პროცესი, რომელიც იმართება სისტემის მიერ და შესაძლოა, ეს გამოყენებული იყოს სხვადასხვა საზოგადოებრივი აზრის წინააღმდეგ. ე.წ ტროლები, მათი გამოყენება შეუძლია ნებისმიერ ადამიანს, რომლებსაც ექმნება საშუალება, რომ შექმნან სხვა ადამიანის სახელითა და გვარით ფეისბუქის გვერდები და ამით შეეწინააღმდეგონ მათთვის მიუღებელ საზოგადოებრივ აზრს, რომელიც იქნება გასაჯაროვებული სოციალურ ქსელში. როგორც ჩანს, ამ მეთოდს იყენებს მთავრობა. როგორც ცნობილია, მთავრობის პიარსამსახურზე ყოველწლიურად ათობით მილიონი ლარი იხარჯება, მოქალაქეები კი ხელისუფლებას მოუწოდებენ, რომ ეს თანხა სხვა უფრო სასარგებლო საქმეზე დახარჯოს... პრემიერის სამუშაო კაბინეტის ფანჯრებთან პროტესტის ნიშნად მოქალაქეებმა დღეს ათობით წყვილი ბოტი მიიტანეს და მთავრობის მეთაურს დასცინეს. ბოტები აქტუალური გუშინ საღამოს გახდა, რაც სოციალურ ქსელში პრემიერის დაცინვის კამპანია დაიწყო. ამის გამო პრემიერის ადმინისტრაციამ საშველად ბოტებს უხმო. ბოტი ინტერნეტში შექმნილი ყალბი ანგარიშია, როდესაც არარსებული ინტერნეტმომხმარებლის სახელით ფეისბუქის ანგარიშებს იწონებენ, რაოდენობა ამ დროს იზრდება, თუმცა ათასობით ლაიქის უკან რეალურად ერთი აიტი სპეციალისტი დგას.“ 
აქციის მონაწილე: „ - პრემიერ-მინისტრმა ძალიან კარგად იცის, რატომ დაუყარეს ბოტები, მაგრამ საზოგადოებამაც, რომ გაიგოს, ჩვენ ვაპროტესტებთ იმ პროპაგანდისტულ მექანიზმს, ბინძურს და სამარცხვინოს, რომელსაც სახელმწიფო იყენებს იმისთვის, რომ საზოგადებრივი აზრის ფორმირება მოახდინოს. მაგალითად, გუშინ პრემიერის განცხადებას, ხალხი მას დასცინოდა უბრალოდ, მან დაიქირავა ინდოეთის ქვეყნიდან ყალბი ექაუნთები, რომლებიც ალაიქებდნენ ამ პოსტს, ეს არის სასაცილო.“
ეკა გიგაური: „ - ჩვენი პოზიცია გამოვხტეთ ლაიქებით, თუმცა ჩვენ ძალიან ბევრი მოქალაქე გამოგვეხმაურა და ჩვენი დამოკიდებულება გაიზიარა, დღეს ძალიან ბევრი სარკასტული ლაიქცია... დიახ,  ლაიქი არის თვითონ პრემიერ-მინისტრის ფეისბუქ გვერდზე, უფრო მეტი, ვიდრე ე.წ. ფეიკ ექაუნთებიდან“.

გიორგი მშვენიერაძე: „ - ვფიქრობთ, რომ იურიდიული დახმარება გავუწიოთ ადამიანებს, სარჩელის წაღებაზე ვფიქრობთ, რადგან რამდენიმე დღის წინ ქონდა კარგი პრეცენდენტი ამერიკის სასამართლოებს, რომელმაც ტრამპს შეუზღუდა კომენტარების წაშლა მსგავს პოსტებზე, რადგან ეს არის სახელმწიფოს ფულით შექმნილი ფეიჯი, რომელშიც სახელმწიფო რესურსი იხარჯება და იქ აზრის გამოხატვა ყოველთვის უნდა იყოს დაცული თუ ეს არ შეიცავს უხამსობას, რაც ნამდვილად არ ყოფილა, ამიტომ ხელისუფლებას უჭირს პროტესტის ახალ ფორმებზე რეაგირება და ცდილობს პრიმიტიული და სასაცილო პასუხები გასცეს ამ ყველაფერს... ადამიანები, რომლებიც საკუთარ პოზიციას გამოხატავენ სახელმწიფო ინსტიტუტის ოფიციალურ ფეიჯზე, რომელიც სახელმწიფო ფულით არის შექმნილი და სახელმწიფო ფულით იქმნება მასზე ნიუსები და ამ კომენტარებს შლის ხელისუფლება, ის ძალიანაც ცდება. მათ შორის, საუბარია კომენტარებზე, რომლებიც არ იყო უხამსი, არამედ შეიძლება, ყოფილიყო ცინიკური, კრიტიკული, მაგრამ არა უხამსი. დღესდღეობით ვფიქრობ და ვმუშაობთ იმაზე, რომ სარჩელით მივმართოთ სასამართლოს სწორედ აღნიშნული ქმედების გამო. 

მიშა მშვილდაძე: „ - ჩვენ ვაჰაჰავებდით პრემიერის განცხადებას და ამ დროს უცებ ვნახეთ, რომ ჯერ დამლაიქებლების არმიის მობილიზება მოახდინეს და მერე ერთბაშად რამდენიმე ასეული ლაიქი იყიდეს პაკისტანისგან და ეს უბრალოდ შეურაცხყოფაა ყველა გონიერი ადამიანის, ვინც ამ ქვეყანაში ცხოვრობს... ქართველი ბოტები არ გვაკმარეს და პაკისტანელი ბოტები დაგვასია მინისტრმა და თითქოს ძალიან მოეწონათ მისი სამარცხვინო განცხადება, რომელშიც ის აფარებს იუსტიციის მინისტრს, რომელიც თავის მხრივ ხელს აფარებდა მთელი ცხოვრება პროკურორს, რომელიც ხელს აფარებს მკვლელებს. ეს ჯაჭვია აქ ლოგიკური. ვაპროტესტებთ ამას. ბიძინას ბოტებით მმართველობა ამოვიდა ყელში.“ 

დათო გაბუნია: „ - რაც არ უნდა თავი იმართლონ, საბოტაჟიაო და ინტერნეტტერორისტული აქტია, აქ გასაგებია, ომ ფული არის გაფლანგული და ახლა მომახსენეს, რომ თურმე 50 მილიონი იხარჯება ინტერნეტრესურსებში მთავრობის გასაპიარებლად. ეს იმის ფონზე, რომ პიარი არ გვივარგა, მგონი მეტისმეტი მოსდით თან იმის ფონზე, რომ მემანქანეებს მილიონ 700 000-ზე ევაჭრებიან“.

ინფორმაციას ოპოზიციაც ავრცელებს. მათი თქმით, საბიუჯეტო რესურსის გარდა ამაში კერძო ბიზნესმენების ფულიც იხარჯება, ამ ტექნოლოგიურ პროცესს, რომელმაც წესით მთავრობის სასარგებლოდ უნდა იმუშაოს, შალვა რამიშვილი ხელმძღვანელობს. 

გივი კუბლაშვილი: „ - ქეშის სახით ხდება ამ ადამიანებზე ხელფასის მიცემა და ეს ადამიანები კონკრეტულად მუშაობენ იმაზე, რომ ნებისმიერი პოლიტიკური აქტივობა, საზოგადოებრივი პროტესტი გააშარჟონ, გააშავონ“.

ბესო შენგელია: „ - სადაც არის ტელევიზია post tv, გამოყოფილია ფართი, 50 ადამიანი უზის და ამუშავებს, მინიმუმ 10-10 ექაუნთი აქვთ, ამას გარდა 200 ადამიანი მუშაობს სახლიდან.“ 

თამარ კინწურაშვილი: „ - როგორც წესი, ხელისუფლება იყენებს და ახდენს მობილიზებას, როგორც ამას აკეთებს ტროლების მეშვეობით, როცა არარეალური პირები არიან, ასევე ხშირად იყენებს გარკვეულ ჯგუფებს, საჯარო სამსახურში დასაქმებულ ადამიანებს, როდესაც სამუშაო საათებში, მაშინ, როდესაც ისინი უნდ ასრულებდნენ იმ ფუნქციებს, რისთვისაც ბიუჯეტიდან თანხებს იღებენ, მობილიზებულები არიან კონკრეტული პარტიის პოლიტიკური დღის წესრიგის გასავრცელებლად ან აბულინგებენ კონკრეტულ ადამიანებს“.

დალი ქურდაძე: „ - ტროლი ეს არის სოციალურ ქსელში შექმნილი სპეციალური ანგარიში, რომელიც დანარჩენი მომხმარებლების ანგარიშებისგან განსხვავდება იმით, რომ ტროლი მალავს საკუთარ იდენტობას და ძალიან ნაკლები ინფორმაცია შეიძლება ვნახოთ მის პროფაილზე“. 

მთავრობის ადმინისტრაციაში განმარტავენ, რომ პრემიერ-მინისტრის ფეისბუკგვერდიდან წაშალეს მხოლოდ შეურაცხმყოფელი შინაარსის კომენტარები
ყალბი ექაუნთით დალაიქებული პოსტებისა და ლაიქების შესახებ  მთავრობის ადმინისტრაციაში განაცხადეს, ადმინისტრაციას ე.წ. ლაიქები არ უყიდია და მომხდარი ემსახურება პრემიერ-მინისტრის ფეისბუქგვერდის დისკრედიტაციას.

ქეთი რუხაძე: „ - პრემიერ-მინისტრის ოფიციალური ფეისბუკგვერდის ერთ-ერთ პოსტზე დაფიქსირდა ე.წ. ორგანიზებული ვირუსული შეტევა, ანუ ტროლინგი, რომელსაც კონკრეტული ჯგუფები თუ ფეისბუკმომხმარებლები მიმართავენ პროტესტის გამოსახატად. პოსტზე რეაქციის მატებას მოყვა კრიტიკული და არაეთიკური კომენტარების მატება, რაზეც გვერდის ადმინისტრაციას ქონდა შესაბამისი ადეკვატური რეაგირება და გვერდიდან წაიშალა მხოლოდ არაეთიკური კომენტარები. დაახლებით 20 საათისთვის პოსტის მოწონების ე.წ. ლაიქების პროცესის დისკრედიტაციის მიზნით გამოჩდნენ არაქართული წარმოშობის ყალბი პროფილები, რომლის შესყიდვა შეუძლია ნებისმიერ მომხმარებელს, როგორც საკუთარი, ასევე სხვა მომხმარებლის გვერდისთვის. ცალსახად ნათელია, რომ ეს პროცესი და აღნიშნული მოქმედება განხორციელებულია იმ ჯგუფების მიერ, ვის კონკრეტულ მიზანსაც წარმოაგდენდა პრემიერ-მინისტრის ოფიცილური ფეიბუკგვერდის ადმინისტრაციის დისკრედიტიტრება“.
„კურიერის“ ინფორმაციით, „დაცინვის კამპანიის შემდეგ მოქალაქეებმა სოციალურ ქსელში ახალი კამპანია წამოიწყეს - #გადადგეს წულუკიანი. ახლა ქართველ მომხმარებლებს შორის ინტერნეტგვერდებზე პოპულარული უკვე ეს მოთხოვნაა“. 
მთავრობის ადმინისტრაციასთან გაიმართა აქცია „ნუ მომკლავ!“
კანცელარიასთან  გაცვეთილი ფეხსაცმელები მიიტანეს - მოძრაობა "ნუ მომკლავ" და საპროტესტო აქციის ახალგაზრდა წევრები ხორავას ქუჩაზე მომხდარი მკვლელობის საქმეზე სწრაფ გამოძიებას ითხოვენ. მათ მთავრობას ულტიმატუმი წაუყენეს - აქციის მონაწილეების თქმით, თუ 10 ივნისამდე არ იქნებიან დამნაშავეები  დასჯილები, დათო სარალიძისა და თემირლან მაჩალიკაშვილის საქმეზე, ისინი  პერმამენტულ აქციებს გამართავენ. ხელისუფლებას კი, მათი თქმით, ხალხი ისე შეცვლი, როგორც ფეხსაცმელს. 

ტიტე გედენიძე: „  - ბოლო პერიოდის განმავლობაში ნათლად ვხედავდით ძალიან ბევრ დანაშაულს მაჩალიკაშვილისა  და სარალიძის საქმეში. ძალიან ნათლად დავინახეთ სისტემური დანაშაული და ეს სისტემური დანაშაულები საქართველოსი ერთხელ და სამუდამოდ უნდა დამთავრდეს. სისტემა ერთხელ და სამუდამოდ უნდა დაინგრეს. ჩვენ მივეცით ულტიმატუმი ხელისუფლებას 10  ივნისამდე და 10 ივნისამდე  თუ არ გადადგამენ ისინი ქმედით  ნაბიჯებს, ისევე გამოცვლის ქართველი მოსახლეობა მათ, როგორც  გამოცვალა ეს გაცველთილი ფეხსაცმელები.“ 

ოთარ გურგენიძე: „ - მთავრობამ კარგად  უნდა იცოდეს, რომ თუ არ შეცვალა ეს  მახინჯი სისტემა, როგორც ეს ფეხსაცმელები გამოცვალეს, ისე გამოვცვლით კვირას, როდესაც შევიკრიბებით პარლამენტთან და 4 საათიდან დავიწყებთ აქციებს, თუ არ იქნება რა თქმა  უნდა ქმედითი ნაბიჯები გადადგმული.“ 

გიორგი კვირიკაშვილი ტოჩინოშინს შეხვდა

“ - გქონდეთ ჩვენი იმედი, ისევე როგორც ჩვენ გვაქვს თqვენი იმედი”,  - ამ სიტყვებით მიმართა ტოჩინოშინმა საქართველოს პრემიერ-მინისტრს მთავრობის ადმინისტრაციაში გამართულ შეხვედრაზე. პირველ ქართველ ოძეკს მთავრობის მეთაურმა წარმატება მიულოცა და აღნიშნა, რომ ქართველი ხალხი მის გულშემატკივრობაში ერთსულოვანი იყო. პირევლი ქართველი ოძეკი სამშობლოშია. ტოჩინოშინის გამარჯვებით ქართველ და იაპონელ ქართველ და იაპონელ ხალხს შორის სერიოზული ხიდი გაჩნდა. დღეს ის საქართველოს მთავარი სახეა იაპონიაში. ქართველი ხალხის ასეთი ერთსულოვანი გულშემატკივრობა როგორც ტოჩინოშინის გულშემატკივრობის დროს გამოჩნდა, მართლაც უიშვიათესია. ლევანი ამბობს, რომ მისი გამარჯვებები დიდწილად მთელი საქართველოს მხარდაჭერისა  და გულშემატკივრობის დამსაუხრებაა. „ -  მჯერა წინ კიდევ დიდი გამარჯვებებია“, - წერს გიორგი კვირიკაშვილი სოცილურ ქსელში.

ლევან გორგაძე:  „ - არ დაგვიზოგია დღემდე ამ ყველაფრისთვის ძალა და ღონე. ჩვენი ცხოვრება სუმოში ჩავდეთ და ჩვენ ქვეყანას თუ გამოვადგებით რამეში აწი კიდევ თუ შეგვიძლია რამე გავკეთოთ, ჩვენ ქვეყნის გვერდითა ვართ“.

ამასთანავე, იაპონიის სრულუფლებიანმა და საგანგებო ელჩმა, ტადაჰარუ უეჰარამ ორ ქართველ სუმოისტს, ლევან ცაგურიას (კოკკაი) და ლევან გორგაძეს (ტოჩინოშინ) იაპონიასა და საქართველოს შორის ორმხრივი ურთიერთობების გაღრმავებასა და მეგობრობის გაძლიერებაში მათ მიერ შეტანილი დიდი წვლილისთვის საპატიო სიგელი გადასცა.

ხორავას ქუჩის საქმე// შეიქმნა საპარლამენტო კომისია 

კომისიის შექმნას მხარი დაუჭირა 95-მა დეპუტატმა, 1  წინააღმდეგი იყო. კომისიის თავმჯდომარედ ორი კანდიდატურა - სერგი კაპანაძე და ადა მარშანია. კომისიის თავმჯდომარედ სერგი კაპანაძე აირჩიეს. კომისია 17 წევრისგან შედგება. კომისიამ უნდა მოიკვლიოს ხორავას ქუჩაზე მომხდარი მკვლელობის საქმის დეტალები და გაანალიზოს რამდენად სწორად მიდიოდა გამოძიება. 

დავით ჭიჭინაძე: „ - მე არა მგონია ამ კომისიამ საზოგადოებაში ნდობა დააბრუნოს, ეს კომისია ნამდვილად თავის შედეგს ვერ მოიტანს და მე ამ კომისიას მხარს არ დავუჭერ.“ 

გია ვოლსკი: „ - პარლამენტში პატარა ჯგუფს სურვილი აქვს და ამ სურვილს არ მალავს, რომ ქვეყანაში მოეწყოს არეულობა. გავაგრძელოთ ამ კუთხით მუშაობა, ან ამ თემაზე მუშაობა შეგვიყვანს იქამდე, რომ კომისიის შექმნის ნაცვლად, ვილაპარაკებთ იმაზე, რა პოლიტიკური განსხვავებაა ჩვენ შორის“.

სალომე სამადაშვილი: „ - ზაზა სარალიძემ გამოაცხადა ძალიან ხმამაღლა, რომ წარმოდგენილ შემადგენლობას ამ კომისიის, ის არ ენდობა. მეოთხეჯერ ცვლით პროკურორს გასული წლების მანძილზე და ქალბატონი წულუკიანი, რომელიც არის შემოქმედი აი, ამ უსამართლობის სისტემი და პირამიდის, რომელიც მუშაობს პირდაპირ ბიძინა ივანიშვილზე მისი პოლიტიკური დაკვეთების შესახრულებლად, არის ხელშეუხებელი მინისტრი თქვენს ხელისუფლებაში. რა აზრი აქვს ამ კომისიის შექმნას, რა უნდა გამოიძიოს ამ კომისიამ?“
რომან გოცირიძე: „ - ეს კომისია იმიტომ იქმნება, რომ გაიძულათ საზოგადოებრივმა პროტესტმა მაგრამ ამავე დროს გინდათ გამოიყენოთ, როგორც ხრიკი, ერთ-ერთი ფანდი, ვითარების დეაქტუალიზაციისა. დაუჭერთ თუ არა მხარს წინადადებას, რომ კვლავ ხელახლა შემოვიტანოთ ჩვენ მოთხოვნა მაჩალიკაშვილის მკვლელობასთან დაკავშირებით, დროებითი საგამოძიებო კომისიის შექმნის შესახებ“. 

არჩილ თალაკვაძე: „ - ენმ კარგავს რეალობის შეგრძნებას აგერ ჩვენს თვალწინ, კიდევ ერთხელ, ერთის მხრივ, იძახის, რომ კომისიის შექმნა არის ფარსიო და აქვე გვეუბნება, რომ მოდი შევქმნათ კიდევ 1 კომისიაო. როგორც მინიმუმ, ეს არასერიოზულად გამოიყურება. რაც შეეხება წულუკიანს, თქვენი ხელწამოსაკრავი ნამდვილად არ არის ქალბატონი თეა წულუკიანი და გირჩევნიათ თქვენი იუსტიციის მინისტრი გამოიძახოთ, ჩამოვიდეს და პასუხები გასცეს საზოგადოებას და მართლმსაჯულებას.“ 

ოთარ კახიძე: „ - რაღაც საზღვარი ყველაფერს აქვს, მათ შორის პოლიტიკურ დემაგოგიასაც, ჩემს კოლეგებს მივმართავ „ერთიანი ნაციონალური მოძრაობიდან - არ შეიძლება ბიუროს სხდომაზე მხარი დაუჭირო კომისიის შექმნას და მერე თქვა, რომ ეს არის დროის გაწელვა, ამავე დროს, არ შეიძლება იმის თქმა, რომ არავინ არ უნდა ენდოს დროებით საგამოძიებო კომისიას. ყოველ შემთხვევაში პარლამენტარი ამას არ უნდა ამბობდეს და თუ, არ ენდობა პარლამეტს, არ ენდობა კომისიას და არ ენდობა ტრიბუნას და არ უნდა საზოგადოებასთან საუბარი, მაშინ უნდან დატოვოს ეს პარლამენტი რაღაც სხვა საქმიანობით უნდა დაკავდეს“. 
გიორგი გაჩეჩილაძე: „ - მწვანეთა ფრაქციას ჰქონდა თავისი კვოტა ამ კომისიაში და დავთმეთ ჩვენი კვოტა სხვების სასარგებლოდ, რომ სისხლის სამართლის სპეციალისტები მოხვედრილიყვნენ ამ კომისიაში. ახლა რაღაცა სიმახინჯე ხდება ამ პარლამენტში, გულწრფელად მინდა გითხრათ და გულწრფელად გეუბნებით, რომ ვნანობ, არ უნდა დამეთმო სპეციალისტებისათვის და მე უნდა შევსულიყავი ამ კომისიაში და პასუხი იქვე უნდა გამეცა თქვენთვის, როდესაც ამ პიარს გააკეთებდით 2 ახალგაზრდა ბავშვის მკვლელობაზე.“ 

მამუკა მდინარაძე: „ - განსაკუთრებული ილუზია, რომ უმცირესობის წარმომადგენლები ამაზე პიარს არ გააკეთებენ, ბატონო გია, ეცდებიან, მაგრამ ჩვენც მაქსიმალურად უნდა შევეცადოთ, რომ საზოგადოებას ვუთხრათ თითოეული დეტალის შესახებ. უნდა დავდოთ ამ კომისიის მუშაობის შედეგად ის შედეგი, რაც პირველ რიგში, ზაზა სარალიძეს კითხვებზე პასუხს გასცემს და საზოგადოებას გაუჩენს ობიექტურობის განცდას და ამისათვის, ჩვენ ყველაფერი უნდა გავაკეთოთ.“ 

ირაკლი აბესაძე: „ - ჩვენ ყველა შესაძლებელი სივრცე და  ბერკეტი უნდა გამოვიყენოთ იმისათვის, რომ გამოვააშკარაოთ ხელისუფლებსი მიერ ჩადენილი არასწორი თუ დანაშაულებრივი ქმედებები ამ მიმართუელბით.  ეს არის ერთი კომპონენტი, მეორე კომპონენტი აქ  უკვე აღინიშნა მთავარი პროკურორის არჩევსი საკითხი, სადაც ჩვენ ასევე  აქტიურად ვაპირებთ ვიყოთ ჩართული და არ მივცეთ ხელისუფლებას იმის ფუფუნება, რომ  მხოლოდ და მხოლოდ საკუთარი სურვილისამებრ რაღაც სუბიექტური კრიტერიუმებით შეარჩიოს მთავარი პროკურორი.“ 

9 წევრით იქნება  კომისიაში წარმოდგენილი ევროპული საქართველო, 6 წევრი ეყოლება ქართულ ოცნებას, 1 წევრი იქნება დამოუკიდებელი დეპუტატი, სალომე ზურაბიშვილი, ხოლო 1 წევრი ეყოლებათ პატრიოტებს და ის იქნება ადა მარშანია. 

ნათია მეზვრიშვილის განცხადებით, არასრულწლოვნების მკვლელობის საქმეზე კითხვის ნიშნები არსებობს (საზოგადოებრივი მაუწყებელი)
ნათია მეზვრიშვილი ამბობს, რომ გამოძიება აქტიურად მიმდინარეობს იმ პირების დასადგენად, რომლებმაც ფაქტების დამახინჯებას შეუწყეს ხელი. მისი თქმით,   დამნაშავეების პასუხისმგებლობის საკითხი, მატი გამოვლენისთანავე  დადგება. 

ნათია მეზვრიშვილი: „ - ჩვენ რამდენიმე მიმართულებით ვმუშაობთ, მათ შორის ერთ-ერთი მნიშვნელოვანი მიმართულება, რომელზეც გამოძიება მუშაობს ისაა, რომ იმ პირთა წრე დავადგინოთ და იმ პირების პასუხისმგებლობის საკითხი დავაყენოთ, რომლებმაც პროცესის მონაწილეებზე ზემოქმედებაში მონაწილეობა მიიღეს. ასევე გარკვეული კითხვის ნიშნები არსებობს ექსპერტიზის დასკვნასთან დაკავშირებით და ამ მიმართულებით ინტენსიურ საგამოძიებო მოქმედებებს ვატარებთ. როგორც კი იმ პირებს დავადგენთ, რომლებმაც ფაქტების დამახინჯებას რაიმე ფორმით, ფინანსური რესურსების თუ სხვა მეთოდების გამოყენებით, ხელი შეუწყვეს, დაუყონებლივ დავაყენებთ ამ პირების პასუხისმგებლობის საკითხს“. 

ოპოზიციის გადაწყვეტილებით, კვირას 4 საათზე აქცია გაიმართება
გადაწყვეტილება ლეიბორისტული პარტიის ოფისში გამართული ოპოზიციის კონსულტაციის შედეგად მიიღეს. პარლამენტთან საპარლამენტო და არასაპარლამენტო ოპოზიცის წარმომადგენლები ზაზა სარალიძის და მალხაზ მაჩალიკაშვილის მხარდამჭერ აქციას გამართავენ. კონსულტაციებს არ ესწრებოდნენ ევროპული საქართველოს წარმომადგენლები, შესაბამისად, უცნობია შეუერთდებიან თუ არა ისინი ზაზა სარალიძის და მალხაზ მაჩალიკაშვილის მხარდამჭერ აქციას.
როგორც ოპოზიციაში აცხადებენ, მთავარი მიზანია, რომ შვილმოკლულ მამებს დაუდგნენ გვერდით. აქციის ოფიციალური ორგანიზატორია ლეიბორისტული პარტია, სწორედ ამ პარტიის მხრიდან შევა სპეციალურ უწყებებში მიმართვა აქციის გამართვასთან დაკავშირებით.

შალვა ნათელაშვილი: „ - მიტინგი არის უკიდურესად მშვიდობიანი, მაგრამ პრინციპული და უკან დაუხეველი. ივანიშვილის რეჟიმის შეცვლა, რომელიც უნდა განხორციელდეს არსებული მთავრობის გადადგომით, პარლამენტის თვითლიკვიდაციით და ვადამდელი  საპარლამენტო არჩევნების ჩატარებით, საპრეზიდენტოსთან ერთად. აი, ეს არის ხსნა ქვეყნის, ყველაფერი დანარჩენი არის დროის გაყვანისა და გზა კვალის აბნევის სტრატეგია“.

ნიკა მელია: „ - მთავარი მოთხოვნა საზოგადოებისა არის ის მოთხოვნები, რომლებსაც აყენებს ბატონი სარალიძე და ბატონი მაჩალიკაშვილი. არც მეტი, არც ნაკლები, ანუ დაისაჯოს ყველა ის მკვლელი, რომელმაც მოუკლეს შვილი სარალიძეს და მოუკლეს შვილი მაჩალიკაშვილს და ყველა ის ადამიანი ,რომელმაც ხელი დააფარა მკვლელებს. ეს არის უმთავრესი მოთხოვნა და  რა თქმა უნდა, სადაც ბატონი მაჩალიკაშვილია და სადაც ბატონი ზაზა სარალიძეა, იქ უნდა იყოს მთელი საქართველო“.

ბაჩუკი ქარდავა: „ - ჩვენი მთავარი ამოცანა არის შვილმოკლული მამების გვერდში დგომა, ჩვენ ვითხოვთ  ხელისუფლებისგან მკვლელების და მათი დამფარავების დასჯას, ჩვენ გვერდში ვუდგავართ ზაზა სარალიძეს და მაჩალიკაშვილს, იმეიდ გვაქვს, რომ საზოგადოება და ყველა, ვისაც გული სტკივა იმასთან დაკავშირებით, რაც ხდება ქვეყანაში, რომ არის ფაქტობრივად პოლიტიკური კრიზისი, ხელისუფლებას ეყო თავხედობა იმისა, რომ მკვლელებს იფარავს,  ეს დასრულდეს ერთხელ და სამუდამოდ.“
გიორგი ვაშაძე: „ - ულტუმატუმის ვადა თვითონ დაასახელა ზაზა სარალიძემ. ჩვენ როგორც პოლიტიკოსები, მოწოდებიდან გამომდინარე, ვუერთდებით ამ დასახელებულ ულტიმატუმს. ჩვენ 1 პირობა დავდეთ საჯაროდ, რომ რა მოთხოვნაც იქნება ამ ადამიანების მხრიდან, 1-1-ზე ვიმეორებთ და ვუდგავართ მათ გვერდში, როგორც პოლიტიკური მხარდაჭერით და ფაქტობივად, ამით გარანტიას ვაძლევთ, რომ შედეგზე გავიდეს ეს პროცესი.“
ზვიად კუპრავა საქართველოში დაბრუნდა 
კუპრავა რუსთაველზე გაშლილ კარვებთან მივიდა. როგორც ცნობილია, ზვიად კუპრავამ 2 დღის წინ დატოვა საქართველო. კუპრავა ამბობს, რომ არ ყოფილა უკრიანაში, არ შეხვედრია მიხეილ სააკაშვილს. ის ამბობს, რომ საზღვარგარეთ, ევროპაში  იყო წასული იმ ადამიანებთან შესახვედრად, რომლებიც არიან მირზა სუბელიანის და სოზარ სუბარის ყოფილი და ახლანდელი მეგობრები და რომლებისგანაც აქვს ინფორმაცია, როგორც ხორავას ქუჩზე მომხდარ მკვლელობასთან დაკავშირებით, ასევე მოქმედი და ყოფილი მაღალჩინოსნების შესახებ. კუპრავა თბილისში კიევის რეისით დაბრუნდა. ის განმარტავს, რომ საქართველოში იმიტომ არ შედგა შეხვედრა, რომ უსაფრთხოების ნორმები ყოფილიყო დაცული და ამიტომაც წავიდა საზღვარგარეთ. 

ზვიად კუპრავა: „ - უსაფრთხოებიდან გამომდინარე, ვინაიდან მაღალია სუს-ის ინტერესი ჩემს მიმართ და ჩემს მიერ ჩატარებული შეხვედრების მიმართ, გადავწყვიტეთ, რომ ეს შეხვედრა ყოფილიყო საზღვარგარეთ. მე ვხვდებოდი ხელისუფლების კონკრეტული მაღალი თანამდებობის პირების ყოფილ მეგობრებს, რომელთაგანაც მე ის ინფორმაციები რა ინფორმაციებსაც ვაჟღერებდი, თუნდაც მირზა სუბელიანის მიმართ და თუნდაც სხვებთან მიმართებაში სწორედ ამ ადამიანებისგან მქონდა. სწორედ ამას ემსახურებოდა ამ ადამიანებთან ჩემი შეხვედრაც. საზღვარგარეთ იმიტომ გადაწყდა, რომ უსაფრთხოება ყოფილიყო დაცული... არ ვიცი პარტიული წევრები არიან თუ არა ესენი, მაგრამ ვიცი, რომ წვდომა აქვთ ბევრ რამეზე“.

ნაციონალური მოძრაობის წევრები და ახალგაზრდული მოძრაობა „ნუ მომკლავ!” იუსტიციის მინისტრის გადადგომას ითხოვენ
მათ თეა წულუკიანის სახელზე წერილი იუსტიციის სამინისტროს კანცელარიაში შეიტანეს. აქციის მონაწილეები თეა წულუკიანს სისხლის სამართლის კოდექსით 375-ე და 376-ე მუხლების დარღვევაში ადანაშაულებენ, რაც დანაშაულის დაფარვას გულისხმობს. საუბარია ხორავას ქუჩაზე მომხდარი მკვლელობის საქმეზე. აქციის მონაწილეები  ამბობენ, რომ  მოთხოვნის დაუკმაყოფილებლობის შემთხვევაში, პერმანენტული აქციები გაგრძელდება. ენმ-ის წევრების განცხადებით, მინისტრი დანაშაულში მონაწილე პირებს მფარველობს. 

ბესო შენგელია: „ - ქალბატონმა თეა წულუკიანმა ხელი დააფარა ვინც ხორავას ქუჩაზე მომხდარ მკვლელობაში მტკიცებულებების გაყალბებაში მიიღეს მონაწილეობა და ეს არის თეა წულუკიანის მიერ ჩადენილი დანაშაული, მას აუცილებლად მოუწევს საქართველოს სისხლის სამართლის კოდექსის წინაშე პასუხისგება“. 

გივი კუბლაშვილი: „ - ხელისუფლებას მივმართავთ, გონს მოეგონ იმიტომ, რომ ამ ადამიანმა ხელი დააფარა, როგორც მერაბიშვილის საქმეში აღნიშნულ თანამდებობის პირებს, შემდეგ ამ ფაქტებიდან გამომდინარე ხელი დააფარა უკვე მირზა სუბელიანს, ვინაიდან ამ ადამიანს როგორც ცნობილი გახდა აქვს კადრები, როგორ გამოყავთ ვანო მერაბიშვილი საკნიდან. ეს არსი ძალიან დიდი პრობლემა, ანუ ბავშვის მკვლელობსი არგამოძიება ხდება მხოლოდ იმიტომ, რომ  თანამდებობები შეინარჩუნონ.“ 

თეა წულუკიანის გადაყენების მოთხოვნას  იუსტიციის სამინისტროდან გათავისუფლებული ანა სუბელიანი  და თამაზ ახობაძე უერთდებიან (რუსთავი-2)

ისინი მიიჩნევენ, რომ  მინისტრს  მოსახლეობის ნდობა  დაკარგული აქვს. ინსტიტუციურ მექანიზმებს კი პირადი მიზნებისთვის იყენებს. ანა სუბელიანი  და თამაზ ახობაძე იუსტიციის სამინისტროდან 2014 წელს გაათავისუფლეს - გადაწყვეტილება მათ სასამართლოში გაასაჩივრეს და სამივე ინსტანციაში მოიგეს, თუმცა გადაწყვეტილების  აღსრულება დღემდე არ მომხდარა. 

ანა სუბელიანი: „ - თეა წულუკიანის გადადგომა არის საბაზისო რამ, რაც  შეიძლება ახლა გააკეთოს  მთავრობამ იმისთვის, რომ  შეძლოს ელემენტარული ნდობსი მოპოვება საზოგადოებაში და შემდეგ რაღაც ფასი ჰქონდეს  თუნდაც ახლად წარდგენილი პროკურორის საქმიანობას“. 

თამაზ ახობაძე: „ - მოვითხოვთ, იუსტიციის მინისტრის, თეა წულუკიანის გადაყენებას ერთადერთი მიზნით, ეს  არის მიზეზი, რომ ამ ქალს დაკარგული აქვს სანდოობა საზოგადოებაში. სანდოობა დაკარგული აქვს იმიტომ, რომ  მართლმსაჯულების აღსრულებაში ის უნდა იყოს  მთავარი, როგორც იუსტიციის მინისტრი, თუმცა რასაც ვხედავთ ჩვენ აქამდე გამოვლილ ეტაპებს, ეს  არის მტკიცებულება იმისი, რომ ეს  ადამიანი არაფერს არ აკეთებს“. 
დავით უსუფაშვილი ირაკლი კობახიძეს შეხვდა

პარლამენტში  დავით უსუფაშვილი მივიდა. საკანონმდებლო ორგანოს ყოფილი თავმჯდომარე მოქმედი თავმჯდომარეს შეხვდა. უსუფაშვილს ვიზიტის მიზეზებზე არ უსაუბრია და თქვა, რომ მისი სტუმრობის მიზანი მხოლოდ ტექნიკური საკითხებია. შენების მოძრაობის ლიდერმა პარლამენტში საგამოძიებო კომისიის შექმნაზეც გააკეთა კომენტარი. 

დავით უსუფაშვილი: „ - პარლამენტში მიწევს ხოლმე შემოსვლა სხვადასხვა თემებზე. კომისიის შექმნას მხარს ვუჭერ, მაგრამ მე არაფერ შუაში ვარ. მე მაქვს ჯიბეში ყოფილი პარლამენტის წევრის მანდატი, რომელიც არ მუშაობს პულტად, ხმას ვერ მივცემ, მაგრამ მე მგონი, კომისია შესაქმნელია და აუცილებლად გასარკვევია ეს თემა.“
ევროპარლამენტი საქართველოს მხარდამჭერ რეზოლუციას მიიღებს (რუსთავი-2)

2008 წლის რუსეთ-საქართველოს ომიდან 10 წლის თავზე ევროპარლამენტარები კიდევ ერთხელ გამოხატავენ საკუთარ მხარდაჭერას საქართველოს ტერიტორიული მთლიანობის მიმართ. შესაბამის რეზოლუციაზე მუშაობა გრძელდება. ევროპელ დეპუტატებს იმედი აქვთ, რომ დოკუმენტს ზაფხულის ბოლომდე მიიღებენ. რეზოლუციაში ასევე ჩაიწერება რუსეთის საოკუპაციო პოლიტიკის გაგრძელების შესახებ. 

ანდრეის მამიკინსი: „ - აქართველოს ტერიტორიული მთლიანობა ევროკავშირისა და ევროპარლამენტისთვის ძირითადი პრინციპია. ჩვენ ახლა ვმუშაობთ რეზოლუციის პროექტზე, რომელზეც დიდი ვარაუდით ევროპარლამენტის მომავალ პლენარულ სხდომაზე უყრიან კენჭს.  საქართველოში 2008 წლის შემდეგ არსებულ ვითარებაზე განცხადებას გაავრცელებს უმაღლესი წარმომადგენელი ფედერიკა მოგერინი. რაც შეეხება არჩილ ტატუნაშვილის დაღუპვას, ეს საკითხი მუდმივად უნდა იყოს დღის წესრიგში.“
მიხეილ ჯანელიძე: „ - ეს არის უმძიმესი ფაქტი, რომელსაც  უნდა ჰქონდეს შესაბამისი საერთაშორისო  რეაგირება. რეზოლუციის შემოუშვების პროცესი აქტიურად მიმდინარეობს და იმედი გვაქვს, რომ მალე იქნება იგი მირებული და  რა თქმა უნდა, ასევე, ასახავს ყვეალ იმ საკითხს, რომელიც უკავშირდება ჩვენს ტერიტორიულ მთლიანობას,  ოკუპირებულ ტერიტორიებზე არსებულ ადამიანის  უფლებების მდგომარეობას და ევროკავშირის რეაგირებას  ადამიანის უფლებების   მძიმე დარღვევაზე.“ 

ეკა ბესელია: „ - საერთაშორისო პარტნიორებთან ამ საკითხზე მუდმივად იქნება აქცენტის გაკეთება და ეს იქნება ერთ-ერთი ყველაზე მკაფიო მაგალითი იმისა, რამდენად მძიმეა ის აგრესია და სისასტიკე და მასშტაბი იმ ძალადობისა,  რომელსაც აგრესორი მხარე ახორციელებს ჩვენი მოქალაქეების მიმართ.“ 

იენს სტოლტენბერგი: დარწმუნებული ვარ, რომ მოკავშირეები ივნისის სამიტზე აღიარებენ საქართველოს პროგრესს (რუსთავი-2)
ნატოს ახალი შტაბბინა 7 ივნისს თავდაცვის მინისტერიალს პირველად უმასპინძლებს - ალიანსის სამეთაურო სტრუქტურასა და სამხედრო მომზადების საკითხზე მოკავშირეები მნიშვნელოვანი გადაწყვეტილებების მიღებას აპირებენ.განსაკუთრებული ყურადღება დაეთმობა ავღანეთის მისიას, რომელშიც ქართული ქვედანაყოფიც მონაწილეობს. მინისტერიალის დღის წესრიგზე დღეს იენს სტოლტენბერგმა ბრიფინგზე ისაუბრა. ეს იყო ნატოს გენერალური მდივნის პირველი ოფიციალური ბრიფინგი ჟურნალისტებისათვის ალიანსის ახალ შტაბბინაში. იენს სტოლტენბერგმა ისაუბრა იმ ძირითად თემებზე, რაზეც გაამახვილებენ ყურადღებას 2 დღის განმავლობაში ალიანსის ქვეყნების თავდაცვის უწყების ხელმძღვანელები. 

იენს სტოლტენბერგი: „ - სამიტზე აღიარებული იქნება საქართველოს მიერ მიღწეული პროგრესი რეფორმების გატარების თავდაცვისა და უსაფრთხოების ინსტიტუტების მოდერნიზების კუთხით. ეს ეხება კანონის უზენაესობას და იმასაც, რომ საქართველო განაგრძობს კორუფციასთან ბრძოლას. ზუსტად როგორ გავაკეთებთ ამას ჯერ არ ვიცით, მაგრამ დარწმუნებული ვარ, რომ მოკავშირეები ივნისის სამიტზე აღიარებენ საქართველოს პროგრესს... გასულ კვირას ნატო-რუსეთის საბჭოს შეხვერა გაიმართა. შევეხეთ უკრაინის თემას სამხედრო სფეროში გამჭვირვალეობას და ბევრ სხვა საკითხსაც. მნიშვნელოვნად მიმაჩნია დიალოგის გაგრძელება ეს ადვილი არ არის, მაგრამ ამიტომ არის ასეთი მნიშვნელოვანი. მნიშვნელოვანია ეკონომიკური სანქციები იმიტომ რომ რასაც რუსეთი უკრაინაში აკეთებს ამას ყოველთვის მოჰყვება შედეგი, სანქციების გაუქმებამდე რუსეთმა ჯერ ქმედებები უნდა შეცვალოს.“
ნატოს ორი ახალი სამეთაურო პუნქტი დაემატება და ძლიერი სარეზერვო ძალები ეყოლება („იმედი“)

ამის შესახებ ალიანსის გენერალურმა მდივანმა ბრიუსელში გამართულ პრესკონფერენციაზე განაცხადა. იენს სტოლტენბერგის თქმით, ახალი სამეთვალყურეო პუნქტების დამატებაზე თავდაცვის მინისტრების შეხვედრაზე შეთანხმდებიან. ერთ-ერთი პუნქტი აშშ-ში, მეორე კი გერმანიის ქალაქში განთავსდება. გარდა ამისა, ნატოს 2020 წლისთვის ეყოლება 30 მექანიზებული ბატალიონი, 30 ავიაგამანადგურებელი და 30 სამხედრო ხომალდი. 
არჩილ ტატუნაშვილის საქმის გამოძიებას წამების კვალიფიკაცია დაემატა 

განცხადება ნათია მეზვრიშვილმა გააკეთა. ტატუნაშვილების ოჯახის ადვოკატის ინფორმაციით კი, ტატუნაშვილის საქმეზე კომპლექსური კომისიური ექსპერტიზა ჩატარდება. არჩილ ტატუნაშვილის მამა ადვოკატთან, თამარ ავალიანთან ერთად სამხარაულის სახელობის ექსპერტიზის ეროვნულ ბიუროში ექსპერტებს შეხვდა. შეხვედრა საათნახევარს გაგრძელდა.  შეხვედრას ესწრებოდა ასევე, შსს-ს წარმომადგენელი. შეხვედრაზე დაისვა კითხვები იმ დასკვნასთან დაკავშირებით, რომელიც 5 ივნისს გამოქვეყნდა  - საუბარია 100-მდე დაზიანებაზეა.  ოჯახს ჰქონდა კითხვები შუბლისა და ცხვირის არეში დაფიქსირებულ დაზიანებებეზე.  ამ ეტაპზე ოჯახს კითხვები აღარ აქვს, ყველა დეტალზე მიიღებულია სრულყოფილი ინფორმაცია. დაინიშნა კომპლექსურ-კომისიურ ექსპერტიზა. ადვოკატის განცხადებით, აუცილებელია დასკვნა აგვისტომდე მომზადდეს.
გიორგი ტატუნაშვილი: „ - ჩემი მოთხოვნა რა რჩება, არაფერი. სისხლის სმართლის საქმე აღძრულია უკვე წამების მუხლით. ეს შსს თავიდან როგორც შემპირდა, რომ გვერდში დამიდგებოდა ყველანაირად, როგორც ვატყობ, მიდგანან გვერდში. გვესწრებოდა შსს-ს წარმომადგენელი, დამდევს ყოველ წუთას ჩემს გვერდით არის, გამოძიების ობიექტურობაში ეჭვი არ მეპარება.“ 

თამარ ავალიანი: „ - კარგი იყო, რომ შუბლის ნაწილზე მაგალითად, ნატყვიარზე რომ საუბრობდა ოჯახი, ეს იყო გარდაცვალების შემდგომი, გაშრევების შედეგი, როგორც ეძახიან,  საკონტროლო გასროლა იყო თუ არ იყო, ამას ექსპერტიზა ვერ დადგენს, უბრალოდ იქ საერთოდ არ იყო დაზიანება, ამიტომ  ისინი აღწერენ მხოლოდ დაზიანებებს და ეს არ იყო დაზიანება. რაც შეეხება, საფეთქელთან შეწეული ნაწილი, ეს  იყო რუსეთში რომ ჩატარდა ექსპერტიზა, გადახერხილი იქნა ფაქტიურად თავის ნაწილი, ამან გამოიწვია შეწევა ამ ნაწილის სხეულის. ცხვირი, როგორც ჩვენ ტენტგენის სურათებიც ვნახეთ, ცხვირის მიდამოში მოტეხილობები არ არის და ცხვირი მთელია. რაც შეეხება მიზეზ-შედეგობრივ კავშირს, რომელიც ჩვენთვის პრინციპულად მნიშვნელოვანია ადამიანის უფლებათა ევროპულ სასამართლოში საჩივრის წარდგენისთვის, რომელსაც აგვისტოში წარვადგენთ, ჩვენ აქაც ვთქვით, რომ რაც შეიძლება შემჭიდროვებულ ვადებში უნდა ჩატარდეს კომისიური ექსპერტიზა, რომელიც უკვე დაადგენს ხანდაზმულობას ამ დაზიანებების, დაადგენს დაზიანებების სიმძიმეებს და მიზეზობრივ კავშირს ამ დაზიანებებსა და გარდაცვალებას შორის. პრინციპულად მნიშვნელოვანია, რომ თუ აგვისტოს დასაწყისში მაინც ვერ მომზადდა ეს დაკვნა, მაშინ ფაქტობრივად, საქმე ფუჭდება ევროპულ სასამართლოში და ეს განვუმარტეთ... ზეპირად მითხრეს, რომ გადაკვალიფიცირდა მუხლი, წამების კვალიფიკაცია მიიღო, რომელმაც სიცოცხლის მოსპობა გამოიწვია, ეს არის დამამძიმებელი გარემოება. ძალიან კარგია, რომ სახელმწიფომ სწორი სტრატეგია აირჩია იმიტომ, რომ ამ სამედიცინო ექსპერტიზამაც დაადასტურა, რომ არჩილ ტატუნაშვილი იყო ძალიან ნაწამები. როდესაც  სამედიცინო ექსპერტიზა გიწერს, რომ ეს დაზიანებები არის სიცოცხლისდროინდელი, ეს დაზიანებები მიყენებულია მრავალგზის და თითოეულ ადგილზე ზოგჯერ 38-40 დაზიანებაა და რაიმე მკვრივი, ბლაგვი საგნით არის მრავალჯერ მიყენებული, რასაკვირველია, გამოძიება უნდა დაიწყოს წამების მუხლით. შესაბამისად, თუ რაიმე გამოჩნება მერე კომისიურ ექსპერტიზაში კვლავ გადაკვალიფიცირდება.“ 

საქმის კვალიფიკაციის შეცვლასთან დაკავშირებით განცხადება გაკეთდა აღმასრულებელ და საკანონმდებლო ხელისუფლებაში.

ნათია მეზვრიშვილი: „ - ამ დასკვნიდან ირკვევა, რომ არჩილ ტატუნაშვილს მრავლობითი დაზიანებები აღენიშნება, ანუ, ფაქტობრივად აღენიშნება ცხედარს წამების კვალი, შესაბამიად მივიღეთ გადაწყვეტილება და უკვე, გარდა იმისა, რომ ამ საქმეზე მიმდინარეობდა გამოძიება მკვლელობის და თავისუფლების უკანონოდ აღკვეთის კვალიფიკაციით, დაემატა წამების კვალიფიკაცია და ამ მიმართულებითაც აქტიურად იმუშავებს გამოზიება.“ 

ქეთევან ციხელაშვილი: „ - ჩვენს ინტერესშია, რომ ჩატარდეს კომისიური ექსპერტიზა, ანუ ვიწროსპეციალიზაციის მქონე ექსპერტების, ექსპერტ-ექიმების მიერ შედგეს კომისია, კონსოლიუმი, რომ დადგინდეს უშუალოდ სიკვდილის გამომწვევი მიზეზი, თორემ უკვე ექსპერტიზამ დაადასტურა, რომ 100-მდე სხვადასხვა სახის დაზიანება აღენიშნება ცხედარს და სხვადასხვა ხარისხისა და ზიმძიმის, რაც უკვე ადასტურებს იმას, რომ ტატუნაშვილის მიმართ იქნა გამოყენებული ძალიან მიზანმიმართულად ძალა, მის მიმართ ჰქონდა ადგილი არაადამიანურ მოპყრობას.“ 

არჩილ თალაკვაძე: „  ჩვენ მივიღეთ ძალიან მკაცრი  და პრინციპული რეზოლუცია, სადაც  ასევე ვითხოვთ კონკრეტულ  ქმედებებს არჩილ ტატუნაშვილის სიცოცხლის ხელყოფასთან დაკავშირებით.  ასევე  ივნისში,  იცით, რომ ოთხოზორია- ტატუნაშვილის  შავი სიის ფორმირება მოხდება, სადაც შევლენ ამ მკვლელობებში და ჩვენი თანამოქალაქეების  სხვა  მკვლელობებში ბრალდებული, მსჯავრდებული და  ძიებაში მყოფი პირები, ასევე, ჩვენ ვმუშაობთ რეზოლუციაში ჩვენს ევროპელ პარტნიორებთან, რომ აისახოს არჩილ ტატუნაშვილისა და გიგა ოთხოზორიას საკითხი ძალიან პრინციპულად. ჩვენ გავაგრძელებთ ზეწოლას იმისათვის, რომ რუსეთის ფედერაციამ და საოკუპაციო რეჟიმმა აიღოს პაასუხისმგებლობა მომხდარზე.“ 
სერგი კაპანაძე:  „ - პირველი ტიპის რეაგირება მთავრობის მხრიდან ადეკვატური იქნებოდა, თუ უმოკლეს ვადაში იქნებოდა წარმოდგენილი ოთხოზორია-ტატუნაშვილის სია, როგორც  პარლამენტმა დაავალა მთავრობას.  უკვე თითქმის 3 თვე გავიდა. მესმის, რომ შემდეგ კვირაში არის ოფიციალური ბოლო ვადა,  მაგრამ ნამდვილად არ მესმის არც ადამინაურად, არც პოლიტიკურად, არც მორალურად, როგორ მოახერხა მთავრობამ, რომ ამ ორთვენახევრის განმავლობაში არცერთი ნაბიჯი არ გადადგა, ეს სია არ შექმნა და პარლამენტს არ მიაწოდა.  რატომ ელოდებიან ბოლო დღეს,  ეს არის ჩემთვის სრულიად გაუგებარი.“ 

ქეთევან ციხელაშვილის განცხადებით, ტატუნაშვილის ცხედრის საკითხს ერგნეთის მოლაპარაკებებზე დააყენებს

მინისტრის თქმით, შეხვედრაზე საოკუპაციო ხაზის მიმდებარე ტერიტორიებიდან მოქალაქეების გატაცებებზეც იმსჯელებენ.

ქეთევან ციხეილაშვილი: „ - 100-მდე სხვადასხვა სახის დაზიანება აღენიშნება ცხედარს, რაც უკვე ადასტურებს იმას, რომ ტატუნაშვილის მიმართ იქნა გამოყენებულია მიზანმიმართულად ძალა,  მის მიმართ ჰქონდა ადგილი არაადამიანურ მოპყრობას და ეს გამოძიებისთვის არის ძალიან მნიშვნელოვანი. ხვალ ინციდენტების პრევენციისა და მათზე რეაგირების მექანიზმის შეხვედრის ფარგლებში მთავარი თემა  იქნება ტატუნაშვილის საქმე. ასევე, ჩვენი დღის წესრიგში აუცილებლად იქნება უკანონო  დაკავებების საკითხი, რადგან ეს ძალიან მახინჯი  პრაქტიკა კვლავ  გრძელდება და აფერხებებნ და აკავებენ ჩვენს თანამოქალაქეებს, ძირითადად ადგილობრივ მაცხოვრებლებს.“
 

2-დღიანი პატიმრობის შემდეგ რუსმა ოკუპანტებმა ხურვალეთის მკვიდრი თემო დოდაშვილი გაათავისუფლეს
ცხინვალის ციხიდან მისი გათავისუფლების პირობები უცნობია. იგი გორის პოლიციის სამმართველოში  გადაიყვანეს. რუსმა ოკუპანტებმა დოდაშვილი გუშინ გაიტაცეს. გავრცელებული ინფორმაციით, ის მეზობელ სოფელ წითელუბანში საქონელს მწყემსავდა, როცა დააკავეს.
მემანქანეების ორდღიანი გაფიცვის შემდეგ თბილისის მეტროპოლიტენმა მუშაობა განაახლა
ჯერ უცნობია, რამდენი პროცენტით გაიზრდება მათი ხელფასები. აღნიშნულ საკითხზე მოლაპარაკებები უახლოეს პერიოდში დაიწყება. მემანქანეთა გაფიცვის შედეგად, მეტროპოლიტენის მუშაობა 2 დღის განმავლობაში იყო შეჩერებული. 
დღის 13 საათისა და 40 წუთიდან მეტროს ყველა სადგური ჩვეულ რეჟიმში ამუშავდა.  

თამაზ რობაქიძე: „ - გვიან ღამე მოხდა მეტროს მემანქანებთან შეთანხმება, რომლის მიხედვითაც, 2019 წელს მოხდება შესაძლებლობების ერთობლივი განხილვა მათი სამუშაო პირობების გაუმჯობესებასთან დაკავშირებით. შეთანხმების შემდგომ, მეტროს მემანქანეებმა შეწყვიტეს თავიანთი აქცია, დაუბრუნდნენ თავიანთ სამუშაო ადგილებს.“

მემანქანეებმა გაფიცვის შეწყვეტის გადაწყვეტილება თბილისის მერთან შეხვედრის შემდეგ მიიღეს
შეხვედრის დეტალებზე კახა კალაძემ მთავრობის სხდომაზე ისაუბრა.

კახა კალაძე: „ - ჩემი მხრიდან იქნა გაჟღერებული პირობა, რომ ჩვენ 2019 წელს აუცილებლად დავუბრუნდებით ამ საკითხს და ყველაფერს გავაკეთებთ იმისთვის, რომ მათთვის სამუშაო პირობები იყოს გაუმჯობესებული.მინდა მადლობა გადავუხადო თითოეულ მემანქანეს, რომ მათ გაიაზრეს არსებული მდგომარეობა და მოხდა შეთანხმება. შეიძლება ითქვას, რომ მივაღწიეთ გარკვეულ კომპრომისს და შედეგი გვაქვს სახეზე, რომ მეტრო დღეს ჩვეულ რეჟიმში აგრძელებს მუშაობას.“ 

ირაკლი ხმალაძე: „ - ჩვენ არ შევთანხმებულვართ, როგორ დაკმაყოფილდება მათი მოთხოვნები, შევჯერდით იმაზე, რომ მივიღოთ გადაწყვეტილება იმ ფარგლებში, რისი საშუალებაც გვექნება. არ არის საუბარი, რამდენი დაუჯდება  და რას გამოიწვევს. რაც აუცილებელია უნდა გააკეთოს მუნიციპალიტეტმა და რისი შესაძლებლობაც იქნება მის ფარგლებში უნდა მივიღოთ სწორი გადაწყვეტილება... ეს მოხდა სამართლებრივი პროცესების გარეშე. ჩვენ არ გაგვიფორმებია დოკუმენტი, არ დაგვიდია ოფიციალურად პირობა, ეს არის დემონსტრირება იმისი, რომ დედაქალაქის ხელმძღვანელებს და კომპანიაში დასაქმებულებს შორის არსებობს თანამშრომლობა და არსებობს ურთიერთგაგება“. 

საკრებულოს ოპოზიცია აცხადებს, რომ იგეგმება მეტროს მართვის სადავეების ერთ-ერთი რუსული კომპანიისთვის გადაცემა (რუსთავი-2)
ლევან ხაბეიშვილის თქმით, დედაქალაქის მერია სტრატეგიული ობიექტის გადაცემას  რუსული კომპანია "ოპორასთვის" აპირებს.  ენმ-ის მტკიცებით, ამ საკითხზე მოლაპარაკებები რამდენიმე კვირის წინ გაიმართა,  გარიგების დეტალები უცნობია. 

ლევან ხაბეიშვილი: „ -  მეტროში განვითარებული მოვლენების პარალელურად, დედაქალაქის მერი, კახა კალაძე  და დედაქალაქის მთავრობა, ჩვენი ინფორმაციით,  აწარმოებს მოლაპარაკებას, რომლის მიხედვითაც მეტროპოლიტებნის მართვის სადავეები უნდა გადაეცეს კომპანიას, რომელიც კომპანიის  წილსაც  ფლობენ რუსეთის  ფედერაციის წარმომადგენლები და კონკრეტულად კომპანია ოპორა, რომელიც დარეგისტრირებულია რუსეთში. შესაბამისად, დედაქალაქის მერს მოვუწოდებთ, ეს  ინფორმაცია  სასწრაფოდ უარყოს, წინააღმდეგ შემთხვევაში, ფაქტობრივად საქმე გვექნება იმასთან, რომ კახა კალაძე სამართავად გადასცემს მეტროპოლიტენს მტერს, რუსეთის ფედერაციას და სტრატეგიული ობიექტი ფაქტობრივად, ჩავარდება მტრის ხელში“. 
საკონსტიტუციო სასამართლოს პლენუმმა ე.წ. მოსმენების შესახებ საკონსტიტუციო სარჩელის არსებითი განხილვა განაახლა
326 მოქალაქისა და სახალხო დამცველის მიერ პარლამენტის წინააღმდეგ შეტანილი სარჩელის განხილვა ორდღიანი პროცესის შემდეგ, პერსონალურ მონაცემთა დაცვის ინსპექტორის აპარატის წარმომადგენლის მოსმენის ეტაპზე შეწყდა და დღეს ამავე საკითხით გაგრძელდება. მოსამართლეები ასევე მოწმის სტატუსით შეკითხვებს დაუსვამენ უზენაესი სასამართლოს წარმომადგენლებს. მოსარჩელე მხარე ასაჩივრებს მოსმენების შესახებ ახალ კანონს, რომელიც პარლამენტმა მას შემდეგ მიიღო, რაც საკონსტიტუციო სასამართლომ 2016 წელს არაკონსტიტუციურად სცნო მანამდე მოქმედი ნორმები. მოსარჩელე მხარე მიიჩნევს, რომ ახალი კანონით არაფერი შეცვლილა, რადგან მაშინ მოქმედი დეპარტამენტის ნაცვლად, კანონის თანახმად შეიქნა ოპერატიულ-ტექნიკური სააგენტო, რომელსაც დღესაც სახელმწიფო უსაფრთხოების სამსახური აკონტროლებს. მოპასუხე მხარე კი ამტკიცებს, რომ სააგენტო დამოუკიდებელია.

ლიკა საჯაია: „ - ინსპექტორი სააგენტოს აკონტროლებს იმ სისტემის მეშვეობით, რომელიც თავად სააგენტომ შექმნა. ეს ყველაფერი რასაკვირველია აჩენს ძალიან დიდ კითხვის ნიშნებს თვითონ კონტროლის მექნიზმების ეფექტურობასთან დაკავშირბეით და ეს ყველაფერი იძლევა იმის ძალიან ლეგიტიმურ საფუძველს, რომ  ჩვენი პერსონალური მონაცემები არ იქნბა დაცული სათანადოდ.“
გიორგი ჩიტაძე: „ - ჩვენი მთავარი არგუმენტი რჩება ის, რომ ამგვარი, ამ მოცულობის პროგრამული უზრუნველყოფის შემოწმება არის  შეუძლებელი და როდესც პროგრამას ქმნის თვითონ სააგენტო, მაში9ნ გარე კონტროლი მასზე ეფექტიანი ვერ იქნება. ვერ დაგვარწმუნა პერსონალური მონაცემების დაცვის ინსპექტორის წარმომადგენელმა, რომ კონტროლი ხდება სრულყოფილად და საერთოდ შესაძლებელია თუ არა ამის სრულყოფილად განხორციელება ესეც კითხვის ნიშნის ქვეშ დგას“.

მთავრობის სარეზერვო ფონდიდან 2013 წლიდან 2017 წლამდე  595 მლნ ლარზე მეტი გაიცა
ამის შესახებ „ინფორმაციის თავისუფლების განვითარების ინსტიტუტის“ მიერ გამოქვეყნებულ მიმოხილვაშია საუბარი.

სარეზერვო ფონდის ხარჯვის კვლევის თანახმად, აღნიშნულ პერიოდში, ყველაზე მეტი თანხა 2016 წელს – 172 მლნ ლარზე მეტი გაიცა. ამასთანავე, ყოველწლიურად სახელმწიფო ბიუჯეტით გათვალისწინებული მთავრობის სარეზერვო ფონდის მოცულობა დაგეგმილთან შედარებით მინიმუმ 80%-ით იზრდებოდა.

IDFI-ის ინფორმაციით, მონაცემების დამუშავების შედეგად ჩანს, რომ წლების განმავლობაში, მთავრობის სარეზერვო ფონდის საგრძნობი ნაწილი იხარჯებოდა არა ფორსმაჟორულ, ან გაუთვალისწინებელ სიტუაციებზე, არამედ საერთო სახელმწიფოებრივი მნიშვნელობის ღონისძიებების ჩატარებაზე, ისევე, როგორც საბიუჯეტო ორგანიზაციების შეუფერხებელ ფუნქციონირებაზე.

თემატური თვალსაზრისით, ყველაზე მეტი თანხა გაიცა გაუთვალისწინებელი ხარჯების დასაფარად – 155 მლნ ლარზე მეტი.

აიდიეფაი-ს ცნობით, საქართველოს მთავრობის სარეზერვო ფონდის ხარჯვის პრაქტიკის შესწავლის შედეგად გამოიკვეთა რიგი პრობლემები,  კანონმდებლობაში არსებული ჩანაწერები შეიუზღუდავ საშუალებას აძლევს ხელისუფლებას სარეზერვო ფონებისთვის განკარგვისთვის, ბიუეჯტის დაგეგმვის პრობლემა და გაუმჭივრვალე ხარჯების რისკები. 

კვლევის შედეგებს საპარლამენტო უმცირესობისა და უმრავლესობის წევრები ეხმაურებიან.

ირაკლი აბესაძე: „ - ჩვენ ვხედვათ, რომ  600 მლნ ლარამდე გასული წლების განმავლობაში დახარჯულია აბსოლუტურად გაუმჭვირვალედ, დახარჯულია უტენდეროდ, მხოლოდ და მხოლოდ სუბიექტური მოსაზრებებიდან გამომდინარე“. 

რომან გოცირიძე: „ - ფონდი გამოყენებული იყო საკუთარი პოლიტიკური მიზნებისათვის და იხარჯებოდა საარჩევნო პროცესში გზების დაგებისა თუ სხვადასხვა გულისმომგები აქტივობების სახით. ყველა ჩვენი საკანონმდებლო ინიციატივა არის საბოლო ჯამსი დადასტურებული, თუნდაც იგივე არასამთავრობო ორგანიზაციების ამ კვლევებით, ხელისუფლება ფულს იყენებს საკუთარი მიზნებისათვის.“
რომან კაკულია: „ - ამ ანგარიშსა და იმ განმარტებებს შორის რა შესაბამისობა იქნება, რომელსაც შესაბამისი უწყებები გააკეთებენ, ამით რა თქმა უნდა დავინტერესდებით. მე არ მგონია, რომ სერიოზულ პრობლემებთან გვქონდეს საქმე, მაგრამ თუ ეს სხვაობა არსებობს, ცხადია, ამაზე პასუხები უნდა არსებობდეს და ჩვენ აუცილებად მოვითხოვთ ამ პასუხებს.“ 

გიორგი კლდიაშვილი: „ - ძალიან დიდია თანხა არა გაუთვლელ ხარჯებზე, როგორიცაა ფორსმაჟორული მდგომარეობა, არამედ ღონისძიებებზე, ეს არის სხვდასხვა კონცერტები, სხვდასხვა მიღებები და ა.შ. ან სპორტზე გათვალისწინებული ხარჯები, სარეზერვო ფონდი მნიშვნელოვანია გაიხარჯოს რეალურად ფორმაჟორულ მდგომარეობებზე, ზოგადად მსოფლიოში ესეთი პრაქტიკა არსებობს, სარეზერვო ფონდი უნდა იხარჯებოდეს გაუთვალისწინებელ ხარჯებზე და არა ისეთ ხარჯებზე, რომელიც შეიძლება იყოს დაგეგმილი და დათვლადი.“
ეროვნულ ბანკს ე.წ. მევახშეების კონტროლის ვალდებულება ექნება (საზოგადოებრივი მაუწყებელი)

„ეროვნული ბანკის შესახებ“ კანონპროექტში შესატანი ცვლილებების მიხედვით, რომელიც ფინანსთა სამინისტრომ მოამზადა, ეროვნული ბანკის რეგულირებასა და ზედამხედველობას დაექვემდებარება ნებისმიერი პირი, რომელიც სესხს 20-ზე მეტ ადამიანზე გასცემს. კრედიტის გამცემი პირები, ეროვნულ ბანკში „სესხის გამცემ სუბიექტებად“ უნდა დარეგისტრირდნენ.

კანონპროექტში აღნიშნულია, რომ ასეთი რეგულაცია კიდევ უფრო ეფექტურს გახდის ეროვნული ბანკის საქმიანობას მსესხებელთა უფლებების დაცვის კუთხით.

ბირთვული და რადიაციული კონტროლის საკითხებზე ევროპის რეგიონული სწავლება დაიწყო
პრაქტიკული ნაწილი სააგენტოს ტექნოლოგიური ინოვაციების ცენტრში გაიმართება. ყურადღება დაეთმობა მონაწილე სექტორებსა და სახემწიფოს შორის რეგიონულ თანამშრომლობას.

გრიგოლ ლილუაშვილი: „ - საქართველოს გააჩნია უდიდესი გამოცდილება ამ მიმართულებით, კვალიფიციური ქართველი ექსპერტები ყოველდღიურ რეჟიმში მუშაობენ ამ მიმართულებით უსაფრთხოების დაცვის მიზნით, ისე, როგორც გამშვებ პუნქტებზე, აეროპორტებში, პორტებში, საზოგადოების თავშეყრის ადგილებზე, ჩვენს გამოცდილებას სიამოვნებით იზიარებენ ევროპელი კოლეგები“.
ფრანჩესკო მიორინი: „ - ძალიან მნიშვნელოვანია გამოცდილების ურთიერთგაცვლის, ქვეყნებს შორის კავშირების გაღრმავების და რეგიონული თანამშრომლობისთვის საფუძვლის ჩაყრის მიზნით შესაბამისი ნაბიჯები გადადგმა, რაც არსებითია რადიოლოგიური და ბირთვული მასალების, კონტრაბანდის წინააღმდეგ ბრძოლაში, ასევე მნიშვნელოვანია საქართველოს სახელმწიფო უსაფრთხოების სამსახურის როლი ამ პროცესში.“
მონიკა ჩაკი: „ - ეს სწავლება მნიშვნელოვანია ევროკავშირისთვის, როგორც რეგიონში, ასევე გლობალურ კონტექსტში ბირთვული და რადიოლოგიური მასალების კონტრაბანდის წინააღმდეგ ბრძლის თვალსაზრისით, რაც ჩვენი დროის უმთავრეს საფრთხეს წარმოადგენს. ევროკავშირი თავის მხრივ, ქიმიური, ბიოლოგიური, რადიაციული და ბირთვული საფრთხეების შემცირების გამოცდილების გაზიარების ცენტრის მეშვეობით ცდილობს ამგვარი ინიციატივების მხარდაჭერას აღნიშნული საფრთხეებისგან მსოფლიოს დაცვის მიზნით“.
ზვიად დევდარიანი სახალხო დამცველს და შსს-ს მიმართავს

სიდა-ს ყოფილი ხელმძღვანელი ზვიად დევდარიანი სახალხო დამცველს დასკვნის დროულად მომზადებას სთხოვს, ხოლო საგამოძიებო უწყებას - გამოძიების დროულად დასრულებას. დევდარიანის ადვოკატი სამოქმედო გეგმაზე საუბრობს და ამბობს, რომ ორ დღეში თბილისის საქალაქო სასამართლოში 10-მდე ადამიანის წინააღმდეგ სარჩელს შეიტანს. დიმიტრი გაბუნიას მტკიცებით, იკვეთება გარკვეულ პირთა წრე, ვინც საზოგადოებრივი მაუწყებლის სამეურვეო საბჭოში თავისი კანდიდატურის გაყვანით იყო დაინტერესებული.

ზვიად დევდარიანი: „  - ეს იყო ძალიან ბინძური კამპანია, რომელსაც ერთ-ერთი ამოცანა ჰქონდა, რომ ჩემი საქმიანი რეპუტაციის განადგურება მომხდარიყო და ამის შესახებ ღიად საუბრობდნენ ის ქალები, რომლებიც აორგანიზებდნენ ამ კამპანიას... ცალსახად არის მითითებული რამდენიმე მუხლში, ანტიდისკრიმინაციულ კანონმდებლობაში, რომ ამ ტიპის სავარაუდო ფაქტი უნდა იყოს გამყარებული შესაბამისი მასალებით და მტკიცებულებებით. ის რაც ჩვენ აქ ვნახეთ, უფროს სწორედ სამი საჩივარი რომელიც გადმოგვეცა ორი კვირის წინ რეალურად არის ჭორაობა ორ გვერდზე, რაზეც თითოეულზე, ამ ორგვერდიან საჩივარზე დაახლოებით 15-გვერდიანი პასუხი გავეცი. ანუ  ყველა სიტყვას, ყველა წინადადებას და ყველა აბზაცს გაეცა ჩემი მხრიდან ამომწურავი პასუხი.
დიმიტრი გაბუნია: „ - მე მინდა დავაანონსო, ეს იქნება საკმაოდ სკანდალური პროცესი. ისინი არ არიან რიგითი პირები. ესენი არიან იმ ჯგუფის წევრები, ვინც დაგეგმა საზ. მაუ-ს ბორდში თავის კანდიდატურის გაყვანა... ბორდის წევრია ნინია კაკაბაძე დღეის მდგომარეობით.“ 
ნინია კაკაბაძე: „ - აბსოლუტურად სხვადასხვა კვოტით ვიღებდით მონაწილეობას, ამიტომ ეს სასოწარკვეთილი ადამიანის ღნავილს ჰგავს, ვიდრე მიახლოებულს რაღაც საქმესთან. ასი პროცენტით გამოვრიცხავ, რომ ჩემს წინააღმდეგ, როგორც თვითონ უნდა რომ გაასაღოს, რომ კონკურენტის წინააღმდეგ, რაიმე სახის მტკიცებულება ჰქონდეს... მე ვიყავი ოპოზიცის კვოტით ევროპული საქართველოს მიერ წარდგენილი კანდიდატი, ზვიად დევდარიანი იყო ომბუდსმენის მიერ წარდგენილი კანდიდატი. ჩვენს შორის კანდიდატი არ იდგა, მე, რომ არ ვყოფილიყავი ან რაღაც საოცრება გამეკეთებინა ევროპული საქართველო ზვიად დევდარიანის დაყენებას არ მოიაზრებდა არავითრ შემთხვევაში, ისევე, როგორც ზვიად დევდარიანი, რომ არ ყოფილიყო ნინო ლომჯარია ამ შემთხვევაში სახალხო დამცველი ჩემი კანდიდატურის დაყენებას არ მოიაზრებდა, ასე, რომ აარჩევანი ჩემსა და ზვიადს შორის, არცერთ მომენტში არასოდეს არ მდგარა, რაც არ უნდა გაგვეკეთებინა ერთს თუ მეორეს და რაც არ უნდა მომხდარიყო ჩვენს ირგვლივ, არავითრ შემთხვევაში ჩვენ ვერსად ვერ გადავიკვეთბოდით“.
ბაია პატარაია: „ - ომბუდსმენისთვის შესაძლოა უფრო კონკურენტული კანდიდატები ვყოფილიყავით მე ან ზვიადი და იმიტომ, რომ ეს ამბავი რაღაცნაირად ამ კონკურსს არ მიწერილიყო, მე მომენტალურად მოვხსენი ჩემი კანდიდატურა, მანამდე ვიდრე ზვიადი მოხსნიდა თავის კანდიდატურას და ვიდრე ეს კონკრეტული ინტერვიუები გავრცელდებოდა და კონკრეტული ამბები,  მე ჩემი კანდიდტურა მოვხსენი მანამდე, ვიდრე შევხვდებოდი, დაზარალებულებს და მსხვერპლებს.“
ომბუდსმენის შეფასებით, უსინათლო ბავშვთა სკოლა-პანსიონი ვერ უზრუნველყოფს შშმ მოსწავლეთა განათლების პირობებს (მაესტრო)

სახალხო დამცველის აპარატის ინფორმაციით, ავჭალაში მდებარე 202-ე საჯარო სკოლის ინფრასტრუქტურა დაზიანებულია და გარემო ვერ უზრუნველყოფს შშმ მოსწავლეთა განათლების უფლების ეფექტიანად რეალიზებას. 

ნინო ლომჯარია: „ - განხორციელდა მონიტორინგის ვიზიტი უსინათლოთა სკოლა-პანსიონში, რომელიც ერთადერთია საქართველოში. სავალალოა ინფრასტრუქტურული მდგომარეობა, გადაადგილება საფრთხისშემცველია არა მარტო უსინათლო პირებისთვის, არამედ ადამიანებისთვის, რომლებსაც არ აქვს მხედველობის პრობლემები. კვებასთან დაკავშირებით არის დაფიქსირებული ხარვეზები და პრობლემები და ამ ყველაფერთან დაკავშირებით უფრო ვრცელ დასკვნას წარმოგიდგენთ, როცა დასრულდება ამ მონიტორინგის შესწავლა“. 

სკოლის დირექცია განცხადების ნაწილს არ ეთანხმება, სასწავლო ნაწილი განმარტავს, რომ განათლების სამინისტრო სკოლას საჭირო საგანმანათლებლო რესურსებით ყოველთვის ამარაგებს. რაც შეეხება კვებასთან დაკავშირებულ კრიტიკას, თამარ ხვედელიძის თქმით, მენიუს სამინისტრო სპეციალურად მათთვის დადაგენილი სტანდარტებით განსაზღვრავს.

თამარ ხვედელიძე: „ - ჩემთვის ცნობილი გახდა ომბუდსმენის დასკვნა, სადაც წერია, რომ  202-ე საჯარო სკოლის ინფრასტრუქტურა არის სავალალო მდგომარეობაში და ამ ნაწილში ვეთანხმები, მესამე სართული საჭიროებს სრულ რეაბილიტაციას,ვერ დავეთანხმები იმ ნაწილში, სადაც საუბარია სკოლის სათანადო დამხმარე რესურსებით აღჭურვაზე. არის ყველა ის რესურსი,რ აც საჭიროა მაღალი ხარისხის და სრულფასოვანი განათლების მისაღებად, რომელსაც მთლიანად უზრუნველყოფს განათლებისა და მეცნიერების სამინისტრო. სკოლა არ ადგენს მენიუს, ამ მენიუთი, რომელიც გაჩევენეთ, სარგებლობს ყველა პანსიონი საქართველოში.“ 

სახალხო დამცველის განცხადებით, მენიუ ასაკობრივი ჯგუფების მიხედვით დიფრენეცირებული არ არის და ხშირად პირველი და მე-12 კლასის მოსწავლეებს კვება ერთნაირი და მცირე ულუფებით უწევთ. ომბუდსმენის განცხადებებს არც განათლების სამინისტროში არ იზიარებენ, განმარტავენ, რომ სკოლის პრობლემების მოსაგვარებლად ინკლუზიური განათლების განვითარების სამმართველო ყოველთვის მინისტრთან ერთად მუშაობდა.

ეკატერინე დგებუაძე: „ - რეკომენდაციების ნაწილს ვეთანმხებით, ნაწილს არ ვეთანხმებით, რაც შეეხებას აგანმანათლებლო და დამხმარე რესურსებს, ამ ნაწილში ვერ დავეხმარება.სკოლის არასოდეს არ ქონია ბრაილით ნაბეჭდი სახელმძღვანელოები და საჭირო ტექნოლოგია, დღეს შეგვიძლია ვთქვათ, რომ სკოლა მეტ-ნაკლებად უზრუნველყოფილია ამ საგანმანათლებლო დამხმარე რესურსით. რაც  შეეხება უკმაყოფილებას იმ მენიუსთან მიმართებაში, რაც დღეს არსებობს, იმის ფარგლებში, რა ფარგლებითაც ჯანსაღი კვების რეკომენდაციები არსებობს, იმის ფარგლებსი, რა თქმა უნდა შესაძლებელია მოხდეს გადახედვა და ბავშვის ინტერესების მიხედვით ამ მენიუს ხელახალი შემუშავება.“
სახალხო დამცველის ოფისის შენობა 5 ივნისის მიწისძვრის შედეგად კიდევ უფრო დაზიანდა

შენობაში ბზარები უფრო გაიზარდა, რის გამოც არსებობს შენობის დანგრევის საფრთხე. თანამშრომლები დახმარებას შესაბამისის უწყებებისგან ელოდებიან. კონსულტაციები  აქტიურ ფაზაშია ფინანსთა და ეკონომიკის სამინისტროში. ამ დროისთვის შერჩეულია ოფისი ნაძალადევის რაიონში, თუმცა მის ექსპერტიზასა და სარემონტო სამუშაოებს დაახლოებით წელიწადნახევარი დასჭირდება.

გიორგი ბურჯანაძე: „ - შენობა, რომ ავარიულია ეს დღეს პირველად არ თქმულა. ამას ყოველთვის ვაჟღერებდით და ის ბზარები, რომელიც ამ შენობას აქვს, ნათლად ჩანდა. გუშინდელი მიწისძვრის შემდეგომ ეს ბზარები კიდევ უფრო გაფართოვდა. გარკვეული სამშენებლო მასალა, ბეტონის და ბათქაშის ნაწილები უფრო მეტად ჩამოიყარა და ის თანამშრომლები,  ცხელი ხაზის ოპერატორები, რომლებიც ამ დროს იმყოფებოდნენ, მათში გარკვეული შიში გამოიწვია… უნდა ჩატარდეს ამ შენობის  ექსპერტიზა, რათა  ჩვენ თუ დავთანხმდებით და  გავარემონტებთ მას, იქ ხვალ და ზეგ არ აღმოჩნდება, რომ ეს სენობაც ავარიულია.“ 

თბილისში 6 ივნისს დილით  კიდევ ერთი მიწისძვრა მოხდა
ბიძგები 4 საათზე განმეორდა  - ამჯერად ეპიცენტრი სომხეთი-საქართველოს საზღვრიდან 8 კმ-ში იყო. მიწისძვრის სიმძლავრე  4 მაგნიტუდა იყო. აზერბაიჯანი-საქართველოს საზღვართან 5 ივნისს მომხდარი მიწისძვრა კი  ყველაზე მეტად   დედოფლის წყაროს მუნიციპალიტეტში იგრძნობოდა. 5.6 მეათედი მაგნიტუდის მიწისძვრას ნგრევა არ მოჰყოლია.  იგრძნობოდა  მიწისძვრა თბილისშიც. 

თეა გოდოლაძე: „ - პირველი ბიძგი აზერბაიჯანი-საქართველოს საზღვარია, საზღვრიდან დაახლოებით 5 კილომეტრი. მაგნიტუდა 5.6. მეორე შემთხვევა ეს უკვე სომხეთი-საქართველოს საზღვარია, საზღვრიდან  8 კილომეტრი დაახლოებით, მეორე მიწისძვრა მოხდა დაახლოებით, თბილისის დროით 07:58 საათზე. გუშინდელი მიწისძვრა აზერბაიჯანის, მოხდა თბილისის დროით 22:40 საათზე. მაგნიტუდა 5.6-ის შემთხვევაში, აზერბაიჯანის საზღვართან რომელიც მოხდა, მას მოჰყვება აუცილებლად აფთერშოკური სერია, შეიძლება მოსახლეობამ საერთოდ ვერც იგრძნოს.“
უფლებადამცველი გია ფაცურია საკონსტიტუციო სასამართლოს მოსამართლეს, თამაზ ცაბუტაშვილს მისი საქმის განზრახ გაჭიანურებასა და შეურაცხყოფაში ადანაშაულებს
ფაცურიას განცხადებით, მოსამართლემ სოციალურ ქსელში შეაგინა, ფაცურია აპირებს ადმინისტრაციული სამართალდარღვევის ფაქტზე შესაბამის უწყებებს მიმართოს. მოგვიანებით, ფაცურიას ცაბუტაშვილი  დახურულ კარს მიღმა შეხვდა. როგორც გაირკვა, მისი დისციპლინური გადაცდომის საკითხი საკონსტიტუციო სასამართლოში უკვე დასმულია და ამას სამართლებრივი შეფასება მოჰყვება. სასამართლოს გავრცელებულ განცხადებაში კი ნათქვამია, რომ ისინი ემიჯნებიან კომუნიკაციის შეურაცხმყოფელი ფორმების გამოყენებას საჯარო სივრცეში და მოსამართლეებს განსაკუთრებით მოეთხოვებათ ეთიკის ნორმების დაცვა. თავის მხრივ, ცაბუტაშვილიც ბოდიშს იხდის არაკორექტული გამონათქვამისთვის. 

გია ფაცურია: „ - ადამიანმა სოციალურ ქსელში ტყუილში დამდო ბრალი და შემაგინა, საკონსტიტუციო სასამართლოს მოსამართლემ. ეს ცაბუტაშვილი მაგარი უპრეცედენტო კაცია, რა. ე.ი იგინება, პირდაპირ სარჩელი შემაქვს მის წინააღმდეგ, რომ 15 "სუტკით" ადმინისტრაციული პატიმრობა შეეფარდოს. არანაირი პირადი კვეთა არ მქონია, უბრალოდ მან ჩემი სარჩელი ფეხებზე დაიკიდა და ყველა საპროცესო ვადა დაარღვია. არ იხილავს ჩემს საქმეს“. 
ორგანიზაციის „ნუ მომკლავ”დამფუძნებელი შალვა კუჭაშვილი ჟურნალისტ ელისო კილაძეს და მის შვილს მუქარაში ადანაშაულებს (საზოგადოებრივი მაუწყებელი)

როგორც კუჭაშვილი ყვება, დავით ხარშილაძე სოციალურ ქსელში მას ფიზიკური შეურაცხყოფით და  პირადი ცხოვრების ამსახველი მასალის გამოქვეყნებით ემუქრება. კუჭაშვილი ამბობს, რომ ის შსს-ს წარმომადგენლებმა ორჯერ გამოკითხეს, თუმცა ამბობს, რომ საფრთხე მაინც ემუქრება. ორგანიზაციის დამფუძნებელი აღნიშნავს,  რომ ელისო კილაძის და მისი შვილის გაღიზიანება მის მიერ რუსთაველის გამზირზე გამართული აქციისგან გამიჯვნამ გამოიწვია. ჟურნალისტი ელისო კილაძე და მისი შვილი ბრალდებებზე კომენატრს არ აკეთებენ. 

"არა კაბალურ სისტემას!" - აჭარის მთავრობის სახლთან სატვირთო მანქანების მძღოლებმა აქცია გამართეს

სატვირთო მანქანების მძღოლები საკუთარი ავტომანქანების დაბრუნებას ითხოვენ. მათი თქმით, ხე- ტყის გადატანის გამო  დააჯარიმეს, საკუთარი ავტომობილები ჩამოართვეს და 9 თვეა მათ დაბრუნებას ვერ ახერხებენ. აქცია თავდაპირველად  პროკურატურასთან გაიმართა, თუმცა მონაწილეების თქმით, იქ მათ  პასუხი ვერ მიიღეს, რის  შემდეგაც უკვე მთავრობის შენობასთან გადაინაცვლეს. აქციის რამდენიმე მონაწილეს აჭარის მთავრობაში შეხვდნენ. 

თამაზ ბაკურიძე: „ - ეს ხალხი ქუჩაში გამოიყვანა  უსამართლობამ და ამ უსამართლობის ავტორი არის პროკურატურა.  11 თვეა საქმეც დამთავრებულია, სასამართლო ინსტანციებშიც დამთავრებულია ყველაფრი, მაგრამ  ის საშუალება, რაც ამ ოჯახების სარჩენის საშუალებაა, საარსებო წყარო (სატრანსპორტო საშუალება) დღესაც დაპატიმრებულია.  არავის არ აინტერესებს კითხვა  ამ ოჯახებმა რით ირჩინონ თავი.“ 

გია ფუტკარაძე:  „ - ჩემს დეიდაშვილს გავყევი სოფლიდან, სახლის აშენება უნდოდა და ჩამომატანინე ხეებიო, კი-მეთქი, წავყევი, საბუთი იყო და გაგვაჩერეს. 7-8 თვეა გაჩერებულია მანქანა. არ გვაძლევენ... თქვენი საქმე თბილისშია  გადაგზავნილიო, პროკურორმა  გვითხრა, ველოდებით პასუხებს“. 
ხაშურში სახელმწიფო ტყის ფონდის ტერიტორიიდან ხე-ტყის უკანონოდ მოპოვებისა და ტრანსპორტირების ფაქტი გამოავლინეს 
სამართალდამრღვევმა მერქნით დატვირთული მანქანა პატრულირებისას დატოვა და მიიმალა. თუმცა, პოლიციის დახმარებით, მოხდა ავტომობილისა და მძროლის იდენტიფიცირება.  

თორნიეკ გვაზავა: „ - აღნიშნულ შემთხვევაში სამართლადმრღვევმა მიმალვა სცადა. ხაშურის პოლიციის თანამშრომლის მიერ მოხდა ავტომოპბილისა და შესაბამისად, დამრღვევი მძღოლის იდენტიფიცირება.  მიმდინარეობს გარემოზე მიყენებული ზიანის დაანგარიშება და მასალები გადაგზავნილი  იქნება შესაბამის ორგანოებში.“ 

ყაჩაღობაში ბრალდებული გიორგი შაურიძის ადვოკატმა და ოჯახის წევრებმა ბრიფინგი გამართეს
ოჯახის განცხადებით, შაურიძე უდანაშაულოა და აღიარებით ჩვენებაზე სამართალდამცავებმა ხელი იძულებით მოაწერინეს. ისინი საქმის ხელახალ და ობიექტურ გამოძიებას ითხოვენ.  ამავე  მოთხოვნით უკვე მე-17 დღეა  ბრალდებული შიმშილობს, მას 12 წლით თავისუფლების არკვეთა აქვს მისჯილი. 

ემზარ საბანაძე: „ -  პროკურატურამ  ან დაზარალებულად უნდა სცნოს გიორგი შაურიძე აღნიშნულ საქმეზე, ანდა  კანონის შესაბამისად გიორგი შაურიძეს უნდა წაუყენონ ახალი ბრალი ცრუ დასმენისათვის.  პირველ შემთხცვევაში გიორგი შაურიძის კანონიერი  უფლებები იქნება დაცული, მხოლო მეორე შემთხვევაში, როგორც ადვოკატს, მექნება უკვე შესაძლებლობა, როგორც  სტატუსის მქონე პირისა, დავიწყო  უშუალოდ ის საგამოძიებო მოქმედებები, რომლებიც მროგორც  ადვოკატს,  მაქვს მონიჭებული.“ 

თინათინ კირვალიძე: „ - ერთი კვირის ვადაში აუცილებლად უნდა მოხდეს ეს ყველაფერი და დამთავრდეს იმიტომ, რომ გიორგი  შიმშილობს უკვე მე-16 დღეა და ნამდვილად  ბავშვის ჯანმრთელობას საფრთხე ემუქრება“. 
21 წლის გიორგი ჭანია  სამართალდამცველებს ზეწოლაში ადანაშაულებს (რუსთავი-2)

სენაკელი გიორგი ჭანია აცხადებს, რომ ბრალი იმ დანაშაულისთვის აქვს წარდგენილი, რომელიც არ ჩაუდენია. იძულებით მიღებულ აღიარებით ჩვენებას, ბრალდებულის თქმით, პოლიციის განყოფილებაში გაუსაძლის პირობებში გატარებული 6 საათი უძღოდა. ჭანიასთან ერთად სამართალდამცველების მხრიდან ძალადობაზე საუბრობს მისი 18 წლის მეგობრის ოჯახი, რომელმაც ასევე ზეწოლის შემდეგ აღიარა დანაშაული. ახალგაზრდების საქმის განხილვა უკვე წელიწადზე მეტია, გრძელდება. მოსამართლემ ორივე ბრალდებული გირაოს სანაცვლოდ გაათავისუფლა. საქმე ახლა იმ ეტაპზეა მისული, როდესაც წინა პლანზე სამართალდამცველების მიერ დანაშაულის ჩადენის შესაძლებლობა გადმოდის. შსს განმარტებებს არ აკეთებს. საქმეში საია ჩაერთო.

გიორგი ჭანია: „ - სენაკის პოლიციაში მიგვიყვანეს და გვთხოვდნენ ყაჩაღობის აღიარებას. შემოვიდა პოლიციის თანამშრომელი დუბინკაზე შემოცმული პრეზერვატივით და გაუპატიურებას ცდილობდნენ ჩვენსას.“ 

სამართალდამცველები ახალგაზრდა მამაკაცს ამ მეთოდით ჯერ ქურდობის, მოგვიანებით კი მეზობელ უბანში მომხდარი ყაჩაღობის აღიარებას სთხოვდნენ. გიორგი ჭანია ყვება, რომ გაუპატიურების მუქარის შემდეგ ის იძულებული იყო ეღიარებინა დანაშაული, რომელიც არ ჩაუდენია. ახალგაზრდა მამაკაცს ხელი ცარიელ ფურცელზე მოაწერინეს და წინასწარი მოთავსების იზოლატორში გადაიყვანეს, რამდენიმე საათში კი ყაჩაღობის მუხლით ბრალი ოფოციალურად წარუდგინეს. ჭანია მასზე განხორციელებულ ზეწოლას დაკავებამდე ერთ-ერთ პოლიციელთან მომხდარ ინციდენტს უკავშირებს. მისი მტკიცებით, გაუპატიურების მუქარამდე დეტექტივ-გამომძიებლები მას თანამშრომლობას და პოლიციის ინფორმატორობას სთავაზობდნენ, უარის შემდეგ კი ის ყაჩაღობის ბრალდებით დააკავეს.

გიორგი ჭანია: „ - უნდა მეთქვა ვინ რას აკეთებდა ახალგაზრდობა სენაკში. უარზე რომ წავედი, ეგ მითხრა - სადმე ფეხებს წაიტეხავო. მერე დიდი ხნის მერე, 5 რიცხვი იყო, რომ ამიყვანეს ამათმა. 

გიორგი ჭანიასთან ერთად უმძიმეს დანაშაულში ბრალი მის მეგობარ ხვიჩა პაპავასაც წარუდგინეს. პაპავას დედა აცხადებს, რომ  მისი შვილისაგან აღიარებითი ჩვენება ძალადობრივად მიიღეს.
ნათია კულუა: „ - ერთს თმებით ვეკავეო და სამი ერთად მირტყამდაო. გინდა თუ არა თქვი, რომ იყავიო და მერე დაწერეს.”
გიორგი ჭანიას და ხვიჩა პაპავას გამოძიება სენაკში 5 აპრილს მომხდარ ყაჩაღობას ედავება. საქმის მასალების მიხედვით ახალგაზრდებმა მეზობელს თანხა 48 ლარი და მობილური ტელეფონი წაართვეს. თავად დაზარალებულმა პროცესზე ვერცერთი ბრალდებული ვერ ამოიცნო. სავარაუდოდ მტკიცებულებების არ არსებობის გამო უმძიმეს დანაშაულში ბრალდებულები სასმართლომ გირაოს სანაცვლოდ გაათავისუფლა.

ბრალდებულების საქმეს სენაკის სასამართლო არსებითად უკვე 1 წელია განიხილავს. მათ 5-დან 7 წლამდე პატიმრობა ემუქრებათ, თუმცა მანამდე 21 წლის გიორგი ჭანია მის მიმართ განხორციელებული წამებისა და ძალადობის საქმეზე დამნაშავის დასჯას ითხოვს. ჩაიდინეს თუ არა პოლიციელებმა დანაშაული, შსს-ში არ იციან. ჭანიას საქმეზე კომენტარს არც პროკურატურაში აკეთებენ. ბრალდებულის ოჯახი დამნაშავეების დასჯას ითხოვს და სამართლებრივი დახმარებისთვის  საიას მიმართეს. 

ნაციონალური მოძრაობის წარმომადგენელი ზაალ უდუმაშვილი და გორის რაიონული ორგანიზაციის ხელმძღვანელი ბადრი ბასიშვილი გორის მოსახლეობას შეხვდნენ
შეხვედრაზე იმ პროცესებზე ისაუბრეს, რომელიც გასული კვირის მთავარი თემა იყო - სარალიძის და მაჩალიკაშვილის გარდა საუბარი სხვა გამოუძიებელ საქმეებს და 10 ივნისს დაგეგმილ აქციასაც შეეხებოდა.

ზაალ უდუმაშვილი: „ - ბოლო დღეების განმავლობაში ვუყურებთ, თუ რითი არის დაკავებული სახელმწიფო სამსახური. რა სამარცხვინო პიარკამპანია ააგორეს, როგორც აქციის მონაწილეების მიმართ, ისე პირადად ზაზა სარალიძის და მალხაზ მაჩალიკაშვილის წინააღმდეგ და ბოლოს იქამდეც კი დაეცნენ, რომ მოკლულ დათუნა სარალიძის წინააღმდეგ დაიწყეს შავი პიარი. ნუ ეს არის უკვე ფსკერი, სადაც დაეშვა საქართველოს ხელისუფლება, ახლა ჩვენი ვალია მოსახლეობას შევხვდეთ ყოველდღიურ რეჟიმში, რომ განვუმარტოთ რეალურად რა უსამართლობას ებრძვის ზაზა სარალიძე და მალხაზ მაჩალიკაშვილი.“
ბადრი ბასიშვილი: „ -უამრავი ადმიანი გვიკავშირდება, რომლებსაც აქვთ სურვილი ამ აქციაზე დასწრების და მონაწილეობის, მკვლელები უნდა დაისაჯონ და ეს საქმე უნდა მივიდეს ბოლომდე.“
ფოთის ერთ-ერთი სკოლაში მოსწავლე პედაგოგს ბულინგში ადანაშაულებს (რუსთავი-2)

ინციდენტი მათემატიკის გაკვეთილზე მოხდა და ის საკონტროლო ამოცანის ამოხსნას მოჰყვა. მოსწავლის მშობელი ჰყვება, რომ პედაგოგმა მის შვილს სიტყვიერი შეურაცხყოფა მიაყენა. თავად პედაგოგი კი ბრალდებას უარყოფს. მე-9 კლასელ გოგონასთან ფსიქოლოგიც მუშაობს. მომხდარს ფოთის პოლიცია იძიებს.

ჯულიეტა მიმინოშვილი: „ - საკონტროლო წერა ამ მოსწავლესთან ერთად გავასწორე, მივუთითე რა შეცდომებიც ქონდა, ვკითხე როგორ გაასწორებდა, პასუხად ცინიკურად დამცინა. მე ისევ გავუმეორე თხოვნა, მის ქცევაზე კლასის მხარდაჭერა ვერ მიიღო, რამაც მასში აგრესია გამოიწვია, სახეში მესროლა რევეული და ხარცი და გარეთ გავარდა. საქმის კურსში ჩავაყენე სასწავლო ნაწილი.“
გივი ხომერიკი: „ - სკოლაში წარმოება დაწყებულია შესაძლო დიციპლინური გადაცდომის  მუხლით, შინა განაწესის მიხედვით და დისციპლინური კომიტეტი არკვევს ახლა ამ საკითხს და გამოკითხული იქნებიან, როგორც მხარეები, ასევე მოსწავლეები.“
სოფელ კვირიკეში მოსახლეობა წყალსა და ბუნებრივ აირს ითხოვა
ადგილობრივები აცხადებენ, რომ წლებია ცხოვრება ბუნებრივი აირისა და სასმელი წყლის გარეშე უწევთ, სოფლის შიდა გზები კი ავარიულ მდგომარებაშია. სოფლის მცხოვრებლები ხელისუფლებას უყურადღებობაში ადანაშაულებენ და პრობლემების დროულად მოგვარებას ითხოვენ. მათი თქმით, სოფლის ნაწილის გაზიფიცირება უკვე მოხდა, 150-მდე ოჯახი კი კვლავ ბუნებრივი აირის გარეშეა დარჩენილი. აქციის მონაწილეებს ქობულეთის მერი შეხვდა.

მირიან ქათამაძე: „ - ყველა სახის ღონისძიება, რომელიც არის მიმართული სოფლის გაძლიერებისკენ, გზის პრობლემა, კომუნიკაციების გადაჭრის პრობლემა, გაზიფიცირების პრობლემა, დაიგეგმება და განხორციელდება გეგმაზომიერად, როგორც ჩვენი პოლიტიკური ოპონენტები აქ მხოლოდ პოლიტიკურ დღის წერიგს და პოლიტიკური ქულების ჩასაწერად იყენებენ და დღეს ეს კიდევ ერთხელ დადასტურდა. ეს ასე არ არის და მოსახლეობას ამის არ ჯერა.“
ლეიბორისტული პარტიის კახეთის ორგანიზაციის თავმჯდომარე თელავის მერიასთან ძროხასთან ერთად მივიდა
ნიკა ვარდოშვილმა ამ ფორმით გააპროტესტა ქალაქ ბიბერახიდან თელავისთვის 2000 ევროს ღირებულების ხარის სპერმის გამოგზავნა. ლეიბორისტი აცხადებდა, რომ სურდა, განაყოფიერება სწორედ მისი მიყვანილი ძროხიდან დაწყებულიყო. ვარდოშვილის პერფორმანსი ადგილობრივმა ხელისუფლებამ არასერიოზულად მიიღო. მერის მოადგილის განმარტებით, სპერმის გამოგზავნა დამეგობრებული ქალაქების, ბიბერახისა და თელავის ერთობლივი პროექტია, რომელიც ფერმერების ხელშეწყობას ითვალისწინებს. ხარჯები მთლიანად ბიბერახმა გაიღო და ჯამში, თელავის მერიას 16000 ევროს ღირებულების სპერმა გადაეცა.

ნიკა ვარდოშვილი: „ - თელავის მუნიციპალიტეტის მოთხოვნით, ქალაქ ბიბერახიდან მოვიდა 400 ერთეული ძროხის გერმანული სპერმა. აი, ეს არის დღეს ქართული ოცნების ერთადერთი მიღწეული შედეგი და დღეს აი, ეს მოვიყვანე, აი, ეს ძროხა, რომ ამით დაიწყონ ამ დიადი პროექტის განხორციელება, რასაც ჰქვია ძროხების განაყოფიერება. თურმე სოფლის მეურნეობის განვითარებისთვის არა იაფი კრედიტებია საჭირო, რომელსაც ივანიშვილი დაგვპირდა, არამედ ძროხის სპერმა.“ 

ტყიბულის შახტში დაღუპულ ორ მაღაროელს 7 ივნისს დაკრძალავენ (რუსთავი-2)
მათი დაღუპვის სავარაუდო მიზეზი ჰაერის კომპრესორის გამორთვით გამოწვეული ჟანგბადის უკმარისობაა, ტრაგედია ერთ-ერთი კერძო მიკროშახტში მოხდა, კომპანია 2 სპეციალისტის დაღუპვის შესახებ კომენტარს არ აკეთებს. ბოლო 1 წლის განმავლობაში მხოლოდ ტყიბულის შახტებში უკვე 13 მუშაა დაღუპული.

27 წლის სანდრო ბუცხრიკიძე 30 მეტრის სიღრმეზე იყო ჩასული, როდესაც ჟანგბადი არ ეყო და გონება დაკარგა. მის დასახმარებლად მიწის ქვეშ გამოცდილი მუშა, 56 წლის რეზო ლომთაძე ჩავიდა, ჰაერის უკმარისობის გამო, ისიც ადგილზე დაიღუპა. წინასწარი ინფორმაციით, შახტში, ე.წ. ჰაერის კომპრესორი ჩართული არ იყო.

სანდრო ადგილობრივი თეატრის მსაიობი და წითელი ჯვრის მოხალისე იყო, თიუმცა მცირე შემოსავლის გამო შეთავსებით შახტში ნახშირის მომპოვებლადაც მუშობდა. ტრაგედია 2 ივნისს დილის 8 საათზე ერთ-ერთ კერძო შახტში მოხდა. მიკრო-შახტს ინდივიდუალური მეწარმე დავით სოფრომაძე მართავდა. 

ტყიბულის საკრებულოს ოპოზიციის ინფორმაციით, მიკროშახტები კუსტარულად არის მოწყობილი და მათ არავინ ამოწმებს. 

დავით ქათამაძე: „ - ძალიან მძიმე ვითარებაა უსაფრთხოსბის კუთხით შექმნილი ზოგადდ ტყიბულში, მიუხედავად ამისა, იმ სოციალური მდგომარების გამო უწევთ ადამიანებს ამ მძიმე პირობებში მუშაობა, ძალიან დიდი ყურადღებაა სახელმწიფოს მხრიდან უშუალოდ უსაფრთხოების კუთხით გასამახვილებელი“.

ტყიბულში ოფიციალური მონაცემებით სულ 25 მიკროშახტი მდებარეობს, თუმცა რა პირობებში უწევთ მეშხტეებს მუშაობა აქ მონიტორნგი არასოდეს ჩატარებულა. ჯანდაცვის სამინისტროს შრომის ინსპექციაში, რომელსაც ამ მიკრო შახტებში უსაფრთხოების შემოწმება ევალება ამბობენ, რომ დავალება არ მიუღაით და კონტროლიც ამიტომ არ განხორციელებულა, შემოწმებას ინსპექცია 1 აგვისტოდან  გეგმავს.

ირაკლი იობიძე: „ - სახელმწიფოა ამაში დამნაშვე, რადგან ესეთი შპს 25-მდეა და დარწმუნებული ვარ, რომ არცერთზე არ არის დღესდღეობით სახელმწიფო ინსტიტუტები ნამყოფი, კერძოდ შრომის ინსპექტორები“.

საქართველოს ინდუსტრიულ ჯგუფს კერძო მეწარმეებზე 30-მდე ნებართვა აქვთ გაცემული, როგორც პროფესიული კავშირების წარმომადგენელი ამბობს, ამ გზით საქნახშირ ჯიაიჯი უფრო იაფად მოიპოვებს ქვანახშირს და დასაქმებულების შრომით უსაფრთხოებაზე პასუხისმგებლობას იხსნის.

თამაზ დოლაბერიძე: „ - მოპოვებულ ქვანახშირს ისევ ჯიაიჯი ჯგუფი ყიდულობს, რც უჯდება იაფი, შესაბამისად ის აღარ ხდება პასუხისმგებელი არც შრომის უსაფრთხოებაზე და არც შრომის პირობებზე და არც შრომით სამართლებრივ მდგომარეობაზე“.

ქართველ მოკრივეს, ავთანდილ ხურციძეს ბრალის დამტკიცების შემთხვევაში 40 წლამდე პატიმრობა ემუქრება
ნიუ-იორკის სასამართლოში საქმის არსებითი განხილვა უკვე დაიწყო.  პროცესზე ნაფიცი მსაჯულების თანდასწრებით მხარეებმა პირველი განცხადებები გააკეთეს. 
სახელმწიფო ბრალმდებელმა საკუთარ გამოსვლაში განაცხადა, რომ ე.წ. კანონიერი ქურდი რაჟდენ შულაია,  კრიმინალური დაჯგუფების ლიდერი იყო, ჩემპიონი ხურციძე კი მისი ძალა და ცოცხალი იარაღი. პროკურატურის მტკიცებით დამნაშავეთა 33-კაციანი დაჯგუფება, რომლის წევრიც ხურციძე იყო, რეკეტით გამოძალვით, ძარცვით, თაღლითობით, ასევე  ნარკოტიკების უკანონო ვაჭრობით იყო დაკავებული.

თავად ქართველმა მოკრივემ ყველა ბრალდება უარყო და განაცხადა, რომ ვარჯიშის შემდეგ მეგობრებს შემთხვევით შეხვდა და ინციდენტს შეესწრო, რომლის დროსაც მის მეგობარს დაჭრას უპირებდნენ. შემდეგ სხდომებზე უკვე მოწმეების დაკითხვა დაიწყება. ავთანდილ ხურციძე ნიუ-იორკში 1 წლის წინ დააკავეს.  

[image: image1][image: image2][image: image3][image: image4][image: image5][image: image6][image: image7][image: image8][image: image9][image: image10][image: image11][image: image12][image: image13][image: image14][image: image15][image: image16][image: image17][image: image18][image: image19][image: image20][image: image21][image: image22][image: image23][image: image24][image: image25][image: image26][image: image27][image: image28]
29

